
ክል አርቦዕ እብ ትግራይት ለትፈግር ሳምንታይት ጀሪደት

ሰፋረት ኤረትርየ ዲብ መነዘመት ምጅልስ ቅራን፡ ወቀይነ 
እት አከዶት ሕቁቅ አንሳት ተአበርህ

ቃይመት ሰፊረት ኤረትርየ ዲብ 
መነዘመት ምጅልስ ቅራን አሰይደ 
ሶፍየ ተስፋማርያም ፡ እት 8 ማርስ 
ዲብ ኒውዮርክ፡ ኤረትርየ ዲብ 
አከዶት ቀዋኒን ሕቁቅ አንሳት 
ስጁልቱ ለሀሌት መትቀዳም ለወዴሕ 
በርናምጅ ነዘመት።
“ገለድ ኤረትርየ እግል አደቃብ 

አንሳት ወአዋልድ እብ አትሳናይ 
ቃኑን፡ ዲብ ፈሀም ለረከዘ 
አትፋዝዖት ለአንጸረ መባደራት” 
እብለ ትብል ስቅራት፡ መጥመጦር 
ዕልብ 70 እጅትማዕ መፈወድየት 
መነዘመት ምጅልስ ቅራን፡ እግል 
ደረጀት አንሳት ለገብአ በርናምጅ፡ 
ለልአሻርክ ወመጅተመዕ ለአሳሱ 
አግቡይ፡ ዶር አንሳት ዲብ ንዛም 
ዐድል እግል ልትደመን፡ ኤረትርየ 
ለትተብዑ አብሳር ወመትቀዳሙ 
ለለአበርህቱ።
ቃይመት ሰፊረት ኤረትርየ ዲብ 

መነዘመት ምጅልስ ቅራን አሰይደ 
ሶፍያ ተስፋማርያም ለብእቶም 
እንፋር ሰፋረት፡ ኤረትርየ፡ ምን ሰልፍ 
መደት ሕርየተ እንዴ አምበተት፡ 
ቀድየት መሳዋት ጀንደር ዲብ 
ደረጃት ወጠን ወመአሰሳት እንዴ 
ኣቴት እብ ሕስር ትከድም ክም 

ጸንሐት፡ እብሊ ህዬ ብዝሓት አንሳት 
ሕቁቀን ክም ተአከደ አብርሀው።
ዲብለ እጅትማዕ፡ ወካይል አንፋር 

መነዘመት ምጅልስ ቅራን፡ መአሰሳት 
ናይለ መነዘመት፡ ክምሰልሁመ 
ተናዚም መደንዪን መጅተማዕ 
ሹሩካም ዐለው።

ሐብሬ፦
ህላል ወርሕ ሸዋል አረቦዕ 29 ረመዳን 1447 ህጅርየ በህለት 18 ማርስ 

2026 እግል ልስረቅ መስኢት ሀለ። እትለ ለትሸርሐት ዕለት ሰርቅ ሐቆ 
ተአከደ፡ ከሚስ ሄለል ሸዋል 1447/19 ማርስ 2026 ዒድ አልፈጥር ገብእ፡ 
ሐቆ ኢተአከደ ህዬ ዒድ አልፈጥር ጅምዐት 20 ማርስ 2026 ገብእ። ሰበት 
እሊ ክሎም ሙእምኒን ዔማታት ሐብሬ ዐድነ እግል ልታብዖ ነአትፋቀድ።

ዒድ በኪት ወስዒድ!ዒድ በኪት ወስዒድ!
መክተብ እፍታእ ወሽኡን እስላምየመክተብ እፍታእ ወሽኡን እስላምየ

እምተሓን ማትሪክ፡ እግል ልትሀየብ አንበተ

እምትሓን ሽሃደት ካልኣይት 
ደረጀት በህለት ማትሪክ ማሌ 16 
ማርስ ዲብ ዐድ ወዲብ ስዑድየ 
እግል ልትሀየብ አንበተ።
እሊ 12 ማደት ለከምክም 

እምትሓን፡ ዲብ ዐድ ዲብ 15 

ንቅጠት በህለት ሳወ፡ አስመረ፡ 
ደቀምሐሬ፡ ሐጋት፡ ማሓባር፡ ነቅፈ፡ 
ተአዲብ ሰምበል፡ ዐዲ- ቀይሕ፡ ዓለ፡ 
ባርንቶ፡ ከረን፡ ባጼዕ፡ አስማጥ ወሻኻ 
ወዲ-ብስራት፡ ዲብ ስዑድየ ህዬ እት 
ርያድ ወጅደ እብ ዓመት እት 17 

ንቅጠት ልትሀየብ ሀለ።
ምነ መሻርከትለ አምእትሓን 89.3 

ምእታይት ዲብ ተዐሊም ንዙም 
ለሓገው፡ 10.7ምእታይት፡ እብ 
ሐዲስ ለለአምተሕኖ እብ ዓመት 
21,803 ዲብ ገብኦ 48.7ምእታይት 
አዋልድ አንሳት ተን።
ዲብ መአሰሰት ተዐሊም ውቁል 

ወብሑስ ሙዲረት እምትሓናት 
ዶክቶረት ብስራት ገብሩ መሻርከት 
ምን ቀዳሞም ዲብ ንቃጦም እንዴ 
ሐድረው፡ ለልትሀየቦም መምሬሕ 
እብ ዋጅብ እግል ልፍሀሞ ወእንዴ 
ኢልትረበሾ ወቅቶም እብ ዋጅብ 
እግል ልትነፍዖ እቡ ከም መክረት 
ልትዘከር።

ሰንዕፌ፡ ማህረጃን ሸባብ እዳራት 
ድዋይሕ ምዴርየት ተመ

እት ምዴርየት ሰንዐፌ “ሙጅተማዕ 
ለአሳሱ መትነዛምነ አሳስ ክሉ በቃዐት 
ሸባብነ” እበ ትብል ስቅራት ምን 
ዮም 15 ፌብርዋሪ እንዴ አንበተ 
መደት ወርሕ ለአተላሌ ለዐለ እብ 
ደረጀት እዳራት ደዋይሕ ለትነዘመ 

ማህረጃን ዲብ ዮም 13 ማርስ እብ 
ጀዋእዝ ዕዉታም ተመ።
 ዲብ ዓደትለ ካቲመ መመቅረሓይ 

ምዴርየት ሰንዐፌ አሰይድ ሃብቴኪዳኔ 
ለትቀደመ ጽበጥ - ብዝሔ ርዝቅ 
ዓዳትነ ናይ ለመድ መናበረትነ፡ 
ፍጥር ወስናዐት ወአምር ለለአከስብ 
አሽዓር ወበሀል ዓዳት ለከምክም  ከም 
ዐለ እንዴ ዘከረ፡ ለትርኤት ገመላትለ 
ጅግረ ከም በሰጠቱ ሸርሐ።
መስኡል ማሕበር ወጠን ሸባብ 

ወደረሰ ምዴርየት ሰንዐፌ፡ አሰይድ 
ሀብቴኣብ ነጋሲ፡ እብ ጀሀቱ፡ ዓዳት 
ወሀውየት ዕላመት ኩሉ ክምቱ 
እንዴ ሸርሐ፡ ሸባብ ዲብ ዓዳቶም 
ወሰዋልፍ ሙጅተምዖም እግል 
ልትሐሰሮ ተሐሰበ።
አህምየትለ ማህረጃን ለሸርሐ 

መስኡል ማሕበር ወጠን ሸባብ 
ወደረሰ አቅሊም ግብለት አሰይድ 

ግርማይ ገብሩ እብ ጀሀቱ፡ ለጽበጥ 
ሸባብ ምስል ዓዳት ወመናበረት 
ሙጅተምዖም ለለአትአመር ሰበት 
ዐለ፡ ለትርአ መትነዛም ወጽበጥ እበ 
ለትወቀለት እግል ለአተላሌ ትፋነ።
በዐል-መንበር ማሕበር ሸባብ 

ወደረሰ ኤረትርየ አሰይድ ሳልሕ 
አሕመዲን እብ ጀሀቱ፡ ለበራምጅ 
ዲብ ሸባብ ፈሀም ወንየት ሕበር 
እግል ለህሌ፡ ውሕደት ወአፍካር 
ጥዉር ዲብ ብንየት ወለመድ ሽቅል 
ወፍጥር እግል ልዕቤ ዶሩ ቀሊል 
ክም ኢኮን እንዴ ሐበረ እግለ 
ነዘመው ሐመደ።
 ዲብ ደንጎበ ሓክም አቅሊም 

ግብለት አሰይድ ሀብቴኣብ ተስፋጼን 
ዲበ ቀደመየ ከሊመት፡ ዓዳት ጥዉር 
ተኣምርተ ሀውየት ወጠን ጥውርት 
ሌጠ እንዴ ኢገብእ፡ ውጁድማቱ 
ቤለ።
እት ደንጎበ እብ ደረጀት እዳረት 

ድዋይሕ ወአፍራድ ለትዐወተው 
ጀዋእዝ ልትሀየቦ ዲብ ህለው 
እዳራት ደዋይሕ ምግብ መዲነት 
ሰንዕፌ ወእዳረት ድዋይሕ እምባ 
ሶይረ ሀረሚት ትበሀለየ።

ስነይ፡ መጅተማዕ ቃኑን ተራፊክ እግል ለሐሽም መትፋቀዲ ትቀደመ
ዲብ ምዴርየት ስነይ፡ ዛህረት ብቆት 

ተራፊክ ወለተአተልየ ደማር እግል 
ልንቀስ፡ መጅተማዕ ዲብ አምዕላይ 
ሐረከቱ ቃኑን ተራፊክ እንዴ ጸብጠ 
እግል ልትሐረክ፡ መስኡል መርከዝ 

ፖሊስለ ምዴርየት ካፒቴን ዐብደኑር 
ሸሪፍ ተሐሰበ።
እት ሰነት 2025 ሰበብ ሞት 10 

ነፈር ለገብአ ወዲብ 63 ነፈር መደረት 
ገሮብ ለአጅረ 4,149 ኪደት ቃኑን 

ተራፊክ መካይን፡ ዐጀለት ወካሮ ክም 
ትሰጀለ፡ ዲብ መምተለካት ህዬ ዝያድ 
ኦሮት ሚልዮን ነቅፈ ለልትዋገም 
ከሳር ክም ጀረ ለሐበረ ካፒቴን 
ዐብደኑር፡ እሊ ሐን መራቀበት እግል 
ልግባእ ዲብ ወቀሎት ፈዛዐት ለረከዘ 
ወራታት፡ ዲብ ሸዐብ፡ ደረሰ፡ ሰብ 
መካይን ወወርሻት ክም ገብእ ሐበረ።
ዲብ ኮድ-1 ለልትርኤ ሽሒን ምን 

ቅያስ ወለዐል ወሰዐይ ለለአተልየ 
መደረት ክብድት ሰበት ተ፡ ሰዋጌን 
መካይን እግል ልትጀመሎ ህዬ 
ትፋነ።
መስኡል ዳፍዖት ጀራይም አሰይድ 

ረመዳን ዑመር እብ ጀሀቱ፡ ታርገ 

ለአለቡ ካሮታት ወዐጀላት ከህረበት 
እብ ብዝሔ ዲብ ልትሐረከ ሰበት 
ልትርኤ፡ ምስል እዳረት እብለ 
ገብአት መፋሀመት መትአመሪ ክም 
ተሀየበ አፍሀመ።
እሊ ክእነ ዲብ እንቱ፡ እት ዮም 5 

ማርስ ዲብ ክጡጥ ዐሊግድር - ስነይ፡  
ለልትሰሐብ ለበ ትራክተር፡ ሸቃለ 
ዲብ ተአትባጼሕ፡ ለልትሰሐብ ምነ 
ተራክተር ሰበት  ፈግረ ወትገለበ፡ 
ዲብ 36 ነፈር መዳሜዕ ክም አጅረ 
ዲብ ለሐብር፡ ሰዋጌን መካይን 

ዲብ ሐረከቶም እግል ለአንተብሆ 
አትፋቀደ። 
ሞቶሪስተ ትራፊክ አሰይድ መጎስ 

ረዳእ እብ ተረቱ፡ አውለውየት 
ኢሂበት፡ መሳፈትከ ኢዕቅበት፡ 
ሰዐይ ምን ቅያስ ወለዐል፡ ገበይከ 
ኢጽብጠት፡ እምበል ሩክሰት/ፓቴንት 
መኪነት ሰወጎት፡ ዕምሮም ነኣይሽ 
ላቶም ካሮ ሰወጎት፡ ክምሰልሁመ ምን 
ቅያስ ወለዐል ሽሒን እብ ትሉሉይ 
ለልትርኤ ኪደት ትራፊክ ክምቱ 
ሸርሐ።

ዐውል 2.00 ነቅፈ16ይት ሰነት ዕልብ 03 አርቡዕ 18 ጃንዋሪ 2023 ዐውል 2.00 ነቅፈዐውል 2.00 ነቅፈ1919ይትይት ሰነት ዕልብ 11 ሰነት ዕልብ 11 አርቡዕ 18 ማርስ 2026አርቡዕ 18 ማርስ 2026



22ገጽገጽ1919ይትይት ሰነት ዕልብ 11 ሰነት ዕልብ 11 አርቡዕ 18 ማርስ 2026አርቡዕ 18 ማርስ 2026

ክል አርቡዕ ለትጠ’በዕ ጀሪደት

መዳልያይ፦
- መሐመድ እድሪስ 

ለይኣውት ወአርተዖት
* ዘህረ ዐሊ

* ፋጥነ ኣድም 

ተለፎን፡ 121797/201820 (258)
ፋክስ፡127749፡ ዕ.ሰ.ቡ፡ 247

ተውዝዕ ጀሪደት፡
ተለፎን፡163471-07588045

አትአመሮት፡ 
ተለፎን፡ 125013፡ ዕ.ሰ.ቡ፡ 1284

መሕበር ኔርስ ኤረትርየ፡ 17ይ እጅትምዑ ሰርግል
መሕበር ኔርስ ኤረትርየ፡ “ሐሶሳይ 

መሐበር ኔርስ ኤርትርየ እግል 
ዓፍየት መጅተማዕነ” እብለ ትብል 
ስቅራት ዮም 14 ማርስ ዲብ 
አስመረ 17ይ እጅትምዑ ወደ።
በዐል-መንበር ናይለ መሕበር 

ኔርስ ገብረሚካኤል ዐንዴሚካኤል 
እትለ አስመዐየ ከሊመት፡ ኔርስ 
ዔማት ንዛም ከደማት ዓፍየት 
ሰበት ቱ፡ ዓፍየት መጅተማዕ እግል 
ትደመን ዶር ውቁል ክምቡ እንዴ 
ሐበረ፡ ታምም መትመዳድ ወናይ 
ሕበር ከደማት ዓፍየት እግል ለሀሌ፡ 
ምስል መሓብር ሰብ ምህነት ዓፍየት 
ዕላቀት ትርድት እግል ተሀሌ ክም 
ከድም አብርሀ።
መሕበር ኔርስ ኤረትርየ እትለ 

ሐልፈ ሰኖታት ለሰርገለዩ በራምጅ 
ወለሳደፈዩ መታክል እንዴ ቀደመ 
ህዬ፡ ዲብለ መጽእ ወክድ ዶሩ 

እግል ልትወቀል ስታት ክምቡ 
አከደ።
እምበል እሊ፡ ኔርስ ዲብ 

አምዕላይ ወራታቱ እግል ሊደዩ 
ለወጅብ ወራታት ለሸሬሕ እብ 
ስወር ቪድዮ ተውዴሕ እብ ሰብ 
ምህነት ልትቀደም እት ሀለ፡ አደብ 
ወከሃለት አግደ ኔርስ ለልትአመር 
እቡ ሰበት ቱ፡ እሊ ቅየም ምህነት 
እግል ልስበቅ እብ ለትወቀለ እግል 
ልትከደም ዲቡ ክም ለአትሐዜ 
ትሸርሐ።
መሻርከት፡ ዲበ ትቀደመ ተቃሪር 

ወመሓደራት ምህነት ረአዮም ሐቆለ 
ሀበው፡ መሕበሮም ወወራታቱ 
እንዴ ትደቀበ መጅተምዖም እብ 
መትሰባል እግል ልክደሞ ገለዶም 
አትሐደሰው።
በዐል-መንበር መሕበር ሐካይም 

ኤረትርየ ዶክቶር ምስማይ 

ገብረህይወት እትለ ቀደመየ 
ከሊመት፡ መሕበር ኔርስ ኤረትርየ 
ወራታቱ እግል ለአተርድ እትለ 

ወደዩ ጅህድ፡ መሕበሮም  ሐድ 
መቅደረቱ  ሰዳይት ክም ወዴ 
አከደ።

መሕበር ኔርስ ኤረትርየ፡ እት 
ሰነት 1992 ለትአሰሰ መሕበር ሰብ 
ምህነት ቱ።

ኤርትርዪን ስክን ካርጅ፡ እድንያይት አምዕል አንሳት እብ ንያረት ዐየደው
እድንያይት አምዕል አንሳት - 8 

ማርስ “ነባሪነ ገለብነ” እብለ ትብል 
ስቅራት፡ ዲብ ለትፈናተ ኤረትርዪን 
ለነብሮ ዲበን ዐዶታት እብ ነያረት 
ተዐየደት። 
ኤረትርዪን ስካን መዳይን ሚላኖ፡ 

ሮመ፡ በሎንየ፡ ባሪ፡ ካታንያ፡ ፓርማ፡ 
ፒዛ፡ ፓሌርሞ፡ ጀኖቫ፡ ናፖሊ፡ 
ፓዶቫ፡ ፊሬንሴ ወቬሮና - ኢጣልየ፡ 
ኤረትርያይት አንሳይት እብ ንዳል 
ወአስትሽሃድ ለአከደቱ ሕቁቀ፡ ዲብ 
ለትፈናተ መጃል እብለ ትወድየ 
መሻረከት ፋዝዐት ክም አድመነት 
ተሐበረ።
እሊ ኣበሸብህ ኤረትርዪን ስካን 

ቶሮንቶ፡ ኪችነር፡ ጋልፊ፡ ኦታዋ፡ 
ዊኒፔግ፡ ካልጋሪ፡ ኤድመንተን 
ወሳስካቱን - ካናዳ፡ለዒድ - ተእሪክ 
ወሰዋልፍ ኤረትርያይት አንሳይት 
ዲብ አጅያል እግል ልትዐዴ እብ 
ለትወቀለ እግል ልትከደም ገለዶም 
እንዴ ጀደደው ዐየደዉ። 

ክምሰልሁመ፡ ኤረትርዪን ስካን 
ራሊ፡ ዱርሃም፡ ቻፕልሂል - 
ኖርዝካሮላይና ክምሰልሁመ ሚኒሶታ 
- አሜሪከ፡ ሕሽመት ወቀላየት 8 
ማርስ ለለአርኤ ለትፈናተ ዕፌ እንዴ 
አዳለው፡ እብ ሐበን ትዘከረወ።
ዲብ ድውል ስካንዲኔቭየ፡ ኤረትርዪን 

ስካን ስቶክሆልም -ስዊድን፡ ኦስሎ 
- ኖርወይ ወሄልሲንኪ - ፊንላንድ 
፡ ዲብለ ወደዉ ዒድ፡ ዶር አንሳት 
ዲብ ዐማር ወብናእ ደውለት እንዴ 
ተሐመደ፡ አፍርዐት መሕበር አንሳት 
መትነዛመን እንዴ አተረደየ እግለ 
ዐበ ወቀይ ክም ከድመ፡ ለቦም ደማን 
አከደው።
ኤረትርዪን ስካን ስዌስረ ህዬ፡ 

አንሳት እግል መሳዋት ወዐድል  
ሰበት ናደለየ ወእስትሽሃድ ደፍዐየ፡ 
ኤረትርያይት ዮም መሳዋተ ወሕቁቀ 
ለተአከደ፡ ሕብንት መዋጥነት እግል 
ትግባእ ክም ቀድረት ሸርሐው።
እምበል እሊ፡ ኤረትርዪን ስካን 

ለንደን፡ ማንቸስተር፡ በርሚንግሃም፡ 
ሸፊልድ፡ ሊድስ፡ ኖቲንግሃም፡ 
ኮቨንትሪ፡ ኒውካስል ወሌሰስተርሲቲ 

-ብሪጣንየ፡ 8 ማርስ - አንሳት 
ዲብ ንዳል ሸዐብ ኤረትርየ፡ ምን 
ውላድ ተብዕን መልህያመን እንዴ 
ኢልትፈንተየ እብለ ውደያሁ ንዳል 
እግል ክልኤ-ሀደፍ ወሸራከት ሽቅል 
ለትአከደ መሳዋት ለተአርኤ ቃልየት 
አምዕል ክምተ ሐበረው።
አንፋር ጃልየት ኤረትርዪን ዲብ 

መስር እብ ተረቶም፡ ዶር አንሳይት 
ዲብ አምጽኦት ሕርየት፡ አድመኖት 
ስያደት ወብንየት ወጠን ውቁል 
ክምቱ እንዴ ሐበረው፡ “8 ማርስ፡ 
ለትከበትናሀ እማነት እት ሀደፋ 
ለነአብጽሕ ወገለድነ ለእንጀድድ 
ዲበ አምዕል’ተ” ቤለው።
ዲብ ዜ-ሄግ፡ ዝዎለ፡ ሌውቫርደን፡ 

ኡትረኽት፡ አምስተርዳም ወሮተርዳም 
- ኔዘርላንድስ ለነብሮ መዋጥኒን 
ዲብለ ነዘመዉ እሊ ለሸብህ ዒድ፡ 
ኤረትርዪን አንሳት ዲብ መጃላት 
ዓዳት፡ እቅትሳድ ወስያሰት ወድያሁ 
ለህለየ ዶር እንዴ ሐበረው፡ እት 
ካርጅ ለህለየ አንሳት መትነዛመን 
እግል ለአተርደ ትፋነው።
ስካን ጅምሁርየት ግብለት አፍሪቀ 

ዲብ መዲነት ጆሃንስበርግ ዲብለ 
ወደው በርናምጅ፡ ረህየት ለበ 
ወስቅፍት ኤረትርየ እግል ትትአከድ 
እትለ  ገብእ ንዳል፡ መሻረከት 
አንሳይት ዶር ምህም ክምቡ፡ እሊ 
ህዬ አተላለዮቱ እግል ልትአከድ 
ወእግል ልትወራረስ ክም ወጅብ 
ሸርሐው።

ዲብ ቤልጁም - መዳይን ብራስለስ 
ወአንትወረፕ እትለ ገብአ ዒድ ህዬ፡ 
ኤረትርዪን አንሳት ኬድመት ሌጠ 
እንዴ ኢገብአ፡ መትንፍዐት አርዛቅ 
ደውለተን እግል ልግብኣመ እብ 
ሀደፍ ሰበት ትሸቀ እቡ፡ ሐያተን 
ዲብ ትትቀየር ትመጽእ ክም ህሌት 
ሐበረ።
እብ ጀሀት ብዕደት፡ ኤረትርዪን 

ስካን ጁበ - ግብለት ሶዳን እትለ 
ወደዉ ዒድ፡ ኤረትርያይት 
አንሳይት ጽዋረ እብ ኩሉ ጀዋንብ 
እንዴ አተረደት ሰዋልፍ ወጠን 
ዲብ ረበዮት ወዲብ አጅያል እግል 
ተሐልፍ ዶር ውቁል ትወዴ ክም 
ህሌት በርሀ።
ዲብ ጀርመን - መዳይን ቢሊፈልድ፡ 

ፍራንክፈርት፡ ካይዘርስላውተርን ፡ 
ካርልስሩሀ፡ ካስል፡ ከለን፡ ክራይስ 
ኦፈንባኽ፡ ማይንዝ፡ ኑርኑበርግ፡ 
ኡልም፡ ቱቢንገ ወሮትሊንገ፡ 
ቩፐርታል፡ ጊሰን ወዳርምሽታትመ፡ 
እድንያይት አምዕል አንሳት እብ 
ለትፈናተ ጽበጥ እብ ገማለት ክም 
ተዐየደት፡ ምንለ ባካት ለበጽሐተነ 
ሐብሬ አፍሀመት።
ዲብ ልዋንዳ፡ ቤንጌላ፡ ዋንቦ 

ወካቢንዳ - ኣንጎላ ለነብሮ ህዬ፡ 
እማነት ወፈራሰት ኤረትርያይት 
አንሳይት ለሸሬሕ ለትፈናተ ጽበጥ 
እንዴ አትዳለው፡ 8 ማርስ እብ 
ነያረት ዐየደው።

ሳምን ሸባብ ምዴርየት ዐዲ-ቀዬሕ፡ ተመት
“መጅተማዕ ለአሳሱ መትነዛምነ፡ 

አሳስ በቃዐት ሸባብነ” እብለ 
ትብል ስቅራት፡ ሸባብ ቅድረቶም 
ወመውህበቶም ለለአርኡ ዲበ ሳምን 
ሸባብ ምዴርየት ዐዲ-ቀዬሕ፡ ዮም 12 
ማርስ ተ’መት።
ለእብ መጆብ ጅግረ ለገብአት ሳምን፡ 

ዓዳት ወፈን፡ ርያደት፡ ክምሰልሁመ 
ምህዞ ወስናዐት ለከምከመ ክም 
ዐለ፡ መስኡል መሕበር ወጠን ሸባብ 

ወደረሰ ኤረትርየ ዲብለ ምዴርየት - 
አሰይድ እብራሂም ባሮሌ ሸርሐ።
ሙዲር ምዴርየት ዐዲቀዬሕ አሰይድ 

ሀብታይ ተስፋዝጊ እብ ጀሀቱ፡ ሐዞትለ 
በርናምጅ ዲብ ረበዮት ብቅዐም ሸባብ 
እንዴ ሸርሐ፡ ዲብለ መጽእ እብ ለሔሰ 
እግል ልትከደም ዲቡ፡ ዶር ናይ ኩሉ 
ጀሃት መጅተማዕ እግል ልትወቀል 
እንዴ አትፋቀደ፡ እዳረት ምዴርየት 
መጦሮም ክም ህሌት አከደ።

ዲብ ደንጎበ፡ እብ ደረሰ ምግባይት 
ደረጀት መድረሰት ዑናቡር ወ 2ይት 
ደረጀት መድረሰት ዐዲቀዬሕ ለትዳለ፡ 
ተእሪክነ ወዓዳትነ ክምሰልሁመ 
ፈራሰት ኤረትርያት ለሸሬዕ ዕፌ 
ስወር ትቀደመ።
ዲብለ መናሰበት፡ እት ሸባብ 

ለአተጀሀ በራምጅ ዲብ ስድየት ዶር 
ውቁል ለወደው፡ ወረቀት ሐምዴ  
ተሀየበው።

ዐብደለ መ/ዐሊ (መዐልም)

ጥሰት ልእንቤዕ ደሚር መሰትጥሰት ልእንቤዕ ደሚር መሰት
ተየልል እያሱ ህዬ እት ደፈዕ 

ሐቆ ተብጊሰት አውኪራት፡ አስክ 
ሳወ ሚ ገብእ መስል ዐለ? 

ሓለት ደፈዕ ምስለ እግል ብቆት 
ዐድነ ኤረትርየ ለዐርጎ ወልትከረው 
ለዐለው ቃደት ክራም ወያኔ፡ እት 
ክል ሳንየት ወደጊገት ምን ወቅት 
እት ወቅት እት ትትመክረሀ ተ 
ትመጽእ ለዐለት። መጥመጦር እሊ 
አፍካረ ድንጉር ሜርሐተ ንዛም፡ 
ሕኩመት ኤረትርየ እግል ክሉ 
እሊ ተየልል እግል ትዋጅህ እት 
ክል ደጊገት ወሳንየት ተጠውራቱ 
እት ራቅብ እግል አፍሸሎቱ ላሊ 
ወአምዕል ትከድም ተ ለዐለት። 

ቅዋት ድፈዕ ኤረትርየ እት 
ትሉሉይ ተድሪብ ወተክቲክ ዐስከሪ 
ተ ፍርት ለዐለት። እያሱ ዎሮት 
ዕዱ ምን ቅዋት ድፈዕ እብ ገብአቱ 
ለእግል ክል ዶል ልቡ ወደሚሩ 
ዝክርያተ ረፍዕ ወፈቅድ ሰለማዊት 
በክት ፈዶት እግል ለዘት ዝክርያተ 
ለአትዋይን ክምሰል ኢረክብ ገብአ፡፡ 
ዕለታይ ጀድወል ጄሽነ እበ ምስልከ 
ለይሀለ እግል ተሕሰብ ዲኢኢኮን፡ 
እግለ አርወሐትከ ኖሰ በክት ሐጺበ 
ወፈቂደ ትሐገለ። እት ወቅት ግዕዞ 
ክምሰል ብድሆ እንዴ ገብአት 
እግሉ፡ ክልኤ እግሩ እት ሌሄረ፡ 
ደሚሩ እብ በሀለ ልትለወቅ፡ ወእብ 
ከያል ስውረ ልትረየሕ ከበልስ እተ 
ወልትሰአለ። አየ በጽሐው ወሚ 
ቤለው ሐቴሆም ኢደሌ እምበለ 
ክልኤ ለእግሩ ለእት ልትሐላለፈ 
አርሰሮም ረፈዐን ወከርየን ለዐለ።

መዐስከር ተአሂል ሳወ እግል እለን 
ሸባባት ለምን ደንካልየ አስክለ እቱ 
ደርሰ ለዐለየ መርከዝ ትዐሊም ሳወ፡ 
ማጻኣት ለዐለየ እት ገብአ፡ ዓላበን 
እት ሕዱድ አላፍ ኢገብአ ምንዲ 
ኢገብእ ኢልውሕደ። ለመርከዝለ 
ተእሂል እግለ ሰብኡ እት ጀብሀት 
እማምየት ጋይሳም ለዐለው አካናት 
እግል ልድበአ፡ ወመሓግዝ ገቢል 
እት ቀበት ዐድ ለአርትዐ ለሐዚየን 
ሰበት ዐለ፡ ሸባባት አዋልድ ኣንሳት 
እብ ሻፍግ ሰብ ምህናት እንዴ 
ገብአየ፡ እተ ለእግሉ ትየመመየ 
ሽቅል እግል ሊጊሰ እብላሊ ወአምዕል 
ቶም ለአደሩሰን ለዐለው።ክምሰል 
መድርስ ሰለማዊት ቤለየ ህዬ፡ ሐቆ 
ደራሰት ክልእ ሳምን ምነ ለመደርስ 
ምስል ሰላም ትሃገየ፡ ለእግል 
ተአሂል ማጽአት ለዐለየ ኣዋልድ 
ድራሰተን ምስል አትመመየ 
ወቀደም ተውዚዐን እጃዘት ዐስር 
አምዕል እንዴ ትሀየበየ አስክ ዓዐደን 
ትበገሰየ።

ሰላም ወትዕግስቲ አግጸተን ምነ 
አስክ ሳወ እት ገይሳሁ ቅሩጡናቱ 
ለዐለየ፡ አስክ ቤትክን ክምሰል 
ትበሀለየ አውጅሀተን ፍሱስ 
ወብዩድ እት እንቱ ወደሚረን 
ልዉቅ፡ እዴይ አድሕድ እንዴ 
ጸብጠየ እቡ፡ እተ በራር ጋድም ሳወ 
ኬን ወእንሰር እት ገናድለ ትረአየ። 
ምን ተፍሪረተን አስክ ሳወ ክምሰል 

15ይ ክፈል

ለሀ ነሃር ለሀ ህዬ እብ ለውቀት 
ወፈርሐት ሽዕራት ኢለአምረ እት 
ሐያት ሄራር ክድመት ወጠን። 
ቅሰት ሻማት ሰለማዊት ወእያሱ 

ክምሰል ፋቅዲቶ ስድት ወረሀየት 
እንዴ ገብአት እግለን፡”ስምዒ፡ 
ቲቲ ሕቼ” በልሰት ሰላም። “አነ 
እግል እያሱ ኢረኤኮ ምንዲ 
ይእገብእ፡ ኮንዶእ!? ቴየልል 
ሐያቼ ደርቅሩቅ ገብእ እቼ ህለ። 
ቀዌኮ ላልብ እሊ ሻም ለሊቡሉ 
ክምእኒቱ ምንዲ እዴሌ ያረቢ ምን 
ዔላሁ ኢትአስቴኒ ወእት መሐበሩ 
ኢተአጥርቀኒ ወእቤ አማን ረቢ!። 
ሐንገልዬ መክዘን ሕሳባት ወሸቀላት 
ወሀማት ወደዩ ምንዬ እኩይ ረክብ 
ልግበእ አባይ እያሱ። አማንዬ ቱ 
ቲቲ ሕቼ፡ አትዋለጤከ ምንዲ ገብእ 
እግል ተአወልጥ ምኑ ህሌት እከ። 
ክምሰለ እሰምዑ ወእቅርኡ ለዐልኮ 
ገሌ መትሃግየት (ሻም ዕንደል 
ሶመ ጥዑምቱ! ሕምዝ ሻም እት 
ቀበት ማይ እት ሀለከ፡ እበደዋይት 

እብ ጽምእከ ለአውዕለከ።) ልብሎ 
እሰምዖም ዐልኮ። አማኖም ቱ 
ረቢ ካርዑ ልግብእ!” ቴለ ከእት 
ሌሄረ ለሽብሃተን አትቃመተየ ምን 
ዴግማይ ሴምዓይ። 

ሰለማዊት እግለ ትፈቲየ መልሀየ 
(ቲቲ) እት ክል ጎማተ ሰበት ተአሻርከ 
እት ምግያስ እያሱመ አስክ ድፈዕ 
ረአየ እግል ትሀበ ሻወረተ። (ቲቲ) 
እበ ግሩማይ አፉታየ ወእምበል 
አማን እት ለገብአት ለኢትበልስ 
እበን ለጠቢብ ፈዳብ ኩኑነን መስለ 
ከኔፍራተ፡ እግል ሰሓቅ እት ቃልዐን 
ወተአክሞሚስ  እበን ክምእኒ ቴለ።፡

“ ሰላመዬ ሐምያትኪ እግል 
ሻማት ላቱ አትፋገሮት ህገጊ መሰል 
እቼ ሀለ። ሻም ጥዑም ምንዲ 
ኢገብእ ፋቲ እት ቀበት ስሑቃም 
ወየአጨንበ፡ ወምስል አዳም እት 
ህለ፡ እት ዝክሪያት ፈታዩ መሐበር 
በይኑ ወይእፈንተ። አባይናቱ 
ለኢፈቴ ወኢልትፈቴ! ፍቲ አበ 
ሚዶል እንዴ ገብአት ምን ዔላሀ 

ወኢሰቴኮ፡ ወሸሙየ ወዘዊውኮ 
ትብሊኒ” ቴለ ክምን ሐዲስ ዐጀብ 
ለለአብል ተብስም አርኤተ።

 እሊ ሰድ እሊ ሰላም ሓርቀት 
ህሌት እት መስል፡ “ዬቡ እኪ 
ረኤት ሕትኪ! ዮመቴ አነ ወእንቲ 
እት ሐቴ ጢሾ እት ንትዐገል፡ 
ፈጅር እት አስመረ ክምሰል በጽሐነ 
እማትነ ምስል ምንዲ ልትከባታነ፡ 
እግልዬ “ዬቡ ስብር ሰብረተኒ፡ 
እምኪ ፍዳኪ ጋብአት ትግበእ አፎ 
ክምእኒ ትከማጀንኪ!? ወቤለያኒ፡፡ 
የም ልቤታይዬ እብ ሃባት ሻማት 
እያሱ ነድድ ለሀለ ሰበት ኢደለየ 
ትደበረት ገብእ፡ ሚ ትሰፍለለት? 
እት ልብለ ወትሰአለያነ። እንቲ 
አዜ ሻማት ወተየሊሉ ተአትሃይኑ 
እግልዬ ህሌኪ” ቴለ።

እንዴ አትሌት ትዕግስቲ፡ “ሰኒ 
ህሌኪ ሰላምዬ። ፈታይከ ክፋል 
ገሮብከ፡ ወሸሪክ ሐያትከ ሰበት ገብአ፡ 
ለእግለ ወዴከ እንዴ ትሐናጤከ፡ 

እግል ትርኤዩ ወትብጽሑ ህሌት 
እከ፡ ህቱ ልስእየ ወደሚርከ ፈቲየ 
እግልከ። ሐሬ ህዬ፡ ምን እለን 
ምስልነ ለህለየ ሐድ ዐስር ለገብአ 
ከረ አልጋኔሽ አስክ ድፈዕ ገይሰ 
ሰበት ህለየ፡ እያሱመ ልትሰፍለል 
ወልትጸበረ ለምጸአትኪ። አነ ህዬ 
ወታሌኮኪ፡ ላኪን ለኢትርፍ ሽቅል 
ህለ እግልዬ እት ሳምሒኒ እግል 
እትረፍ ምንኪቱ። ዐይብኪ ሰላምዬ 
እብ ስሜቼ መልዮን ሰላም ምን 
ሕትከ ትዕግስቲ ቤሉ እግልዬ። እብ 
ስሜቼ ስዔሙ እግልዬ ምስል ክሎም 
ወላድ ስሪየትነ። እብ ፍንቱይ ህዬ 
ዐርኮከባይ ምልዮን ሰላም  ቤሉ 
እግልዬ” ቴለ። 
ሰለማዊት ስሕቅ እት ወዴ “ግድም  

ሽቅልመ ምንዲ ኢለሀሌ እኪ፡ አክለ 
አነ ልብዬ ዋሌኒ ወደሚርዬ ጌለሌኒ 
እት እግርዬ ቅነጺ ይእብለኪ። 
ደአም ሚ መስለኪ እንዴ እቤቱ?” 
ቴለ። 

 ሰለማዊት፡ገጼታየ ዕዛል ሰፈላል 

ባልስ እት እንቱ  ረይም አኖኬት 
ወአትቃመተት ምነ። 
ትዕግስቲ ለኒየተ ለሐጫር 

ትፈሀመተ መስለኒ፡ ህታመ 
ትሶመለት ምነ ወሐር፡ እግል 
ኢተተግድዕ ምነ ፈርሀት መስለኒ፡ 
ደሚረ እት ፍንጌ ብዞሕ ተየልል 
ሓኒሀ እት እንቱ እብ ክእኒ በልሰት 
እተ፥ 
“አብሽርኪ! ስላምዬ! ረቢ እት 

ፍሬ ሻምክም ለዐግለክም። ከለ 
ለእግለ ትሐዜ ወትትነየት ምን 
ኬን ነሳይብተ ለትትዓዴ እግለ። 
ተየልል መንበሮ ወድ ሚን አደሚ 
ለኢክብደት እቱ ኢትቀልል፡ ወለ 
ኢትመክረሀት እቱ፡ ኢትትሀየን 
እከ፡ ግምጪተ ክምሰል ባልሐከ፡ 
ወዕርትጊተ ክምሰል አርተዐከ፡ 
ወሾከተ ነወክካቱ፡ ለትጥፌሕ እከ። 

ሐያትነ ተየሊለ ለአትፈክረኪ ወለ 
ለአትዐጅበኪቱ፡፡ ጥዕም ወሽንሂት 
እምበል ዐውል ቃሊ ምን ለሀበት 
ወመቅጠን እግል ሀማት ወሸቀላት 
ኢልትበጽሖ ገደ ሕትኪተ!፡ አይወ! 
በተን ወአበደን! ቂመት ከለ ሰኔተ 
ለትብለ ከል ነሲበት ወመክረሀት 
ክምሰል ሐለፍከ ትበጽሐ። ሚራድ 
ጠዐሙ ኖሱ ኢልትደሌ እከ፡ ሐቆ 
ቅባሉ ሄራር ስዱድ፡ ወመናግእት 
ዱቡእ! እንዴ ሐለፍከ ኢበጽሐካሁ። 
አክፊነ ሸረ! ሐያት! እምበል ሰአየት 
ሐቆ ሄረርካሀ፡ መከለሲሀ መዐነት 
አለቡ ገብእ እትከ። 

እብ ሰአዮብ ዋሌካሀምንዲ 
ገብእ አግቡየ ለትመክረህ 
እትከ ወብጽሐትከ እት ፈርሀት 
ትካሬከ።አነ ህዬ ክምሰል 
መልህየትኪ ወመስኒየትኪ ለናይ 
አዜ ትዐብኪ ወትርሃን ላሊ 
ወሸቀላት አድሐ እንዴ ትሓልፊ 
ለትደፍዒዩ ህሌኪ ዐወል ቃሊ ኖሼ 
እርኤኪ ህሌኮ፡ ደአም እት ፈገይር 
ኬርክም ወበርከትክም ምስልክም 
ልትከለሎ ሌዴነ እብል። እንሻአላህ 
እት ናይ ደንጎበ መሐጠት ሻም 
ወመንገአት ሐያት ዐእለት እት 
በጽሒ አሰናይኪ እግል እበለኪ 
ቱ” ቴለ። እዴሀ እግል ሰላም እት 
መዲደ እግለ ወአፍሀ እግል ተበሰም 
እት ለአትባርህ እግለ።

ሰላም ሄራረ እንዴ ኢተአትካርም፡ 
ሄራር እት መንበሮ ሻም ሰኒ ስዱድ 
ክምሰልቱ ይቅኒት እት እንተ 
እት ናይ ደንጎበ መሐጠት ሻም 
(ኡፍ!) እንዴ ትቤ እት ትዓርፍ 
ወእት ካልአይት መርሐለት፡ ሐያት 
ጼወ፡ እት ትትዐዴ አለህ ዋሒድ 
መትረአይ እግለ አቤት፡፡ ልበ ፍንጌ 
ኮፍ ወፈረጀ ሐሸረየ። ደሚረ ህዬ፡ 
እብ ብዞሕ ሰአላት አብዖረገ እተ። 
ለሄራርቱ ለአትዐበየ መለ እት ቀበቱ 
ተሐምሰ ለዐለት ሻማት ወሀማቱ 
እንዴ ኢልትደሌ እግለ፡ እግል 
ተዓርፍ እበ እዴሀ እግል ትትገሴ 
እግለ አሸረት እግለ። ትዕግስቲመ 
ፈሀመተ መስለኒ እብ ተረቅበ ግሲ 
ወዴት እግለ።

አይወ! ሄራር ሻም ስዱድ ቱ! 
እምበል ሸክ፡ ለእቡ ትትሻቀል 
ፈታይ እንዴ ኢገብእ፡ ለሄራርከ 
ሰድድ ወለአትመክርህ፡ ለእግሉ 
አመምከ ሀደፍ እት ሐንቴ ምልከ 
ትወዲዩ ሚ ኢፋልከ ቱ!? ለበሊስ 
ሻፍግ ለአትሐዚዩ፡፡ ለእግሉ ኤተንከ፡ 
ሀደፍ ብጽሐቱ ሰኒ መራርተ 
ወክብድት። እት ዐወቴ እግል 
ትብጸሕ እሳት ትትዓዴ፡ ወእስእን 
ሐጺን ትትጋሬ። እሊ እንዴ ወዴከ 
ህዬ ቅስመት እግል ትትስዴከ ህሌት 
እግለ።  እት ምጊሳዩ እት እንቱ 
ለበጽሕ የሀለ፡ ወእንዴ ኢለአወቄ 
ላልትዐወትመ የሀለ! 

ሄራር ሻም፡ ሄራር ቅታል ወንዳል 
ቱ እት ጀላብ ሐያት ዓእሊየት። 
ሻም እሎም ክልኦት ፈተች ላኪን 
እግል ክሉ ለተየልል መሳድድ ገጽ 
እብ ገጽ ምስል አባይ፡ ወግድለ 
ሻም ጫምሩ ዐለ እምበል ሐሰት 
ወአዳቃብ። በስዋቶም እግል 
እስትሽሃድ ሃይባሙ እት እንቶም፡ 
አልባቦም እብ ፍቲ አሕድ እት 
ሰዋትር ፍራስ አሰር አድሕድ 
ትወረበ ወአግወሐ።

እት ደንጎበ ለመቀደሜሆም ዐለት 
ጠልገት አባይ ተአባድር እቶም፡ 
ከእብ ቀርድዖት ካስ እስትሽሃድ 
ልትፈናተው፡ ወለ አቅዳር 
ኢቅስመት ልትሓበሮም ከእት 
ክልኤ ደላለት ለተአተው! ወለ 
ቅስመት ትጸንሕ ፍንጌሆም ከካስ 
ዐውቴሆም እት ቤቶም ልትማጠው 
ኢትደለው!? 
ሄራሮም ላኪን እግሎም ኢኮን 

እግለ ልርእዮም ወሰምዖም ዐላመ 
ስካብ ላሊ ለከልእቱ ለዐለ። 

መርከዝ ተአሂ መሀኒ ሳወ እግለ 
ምን ክሉ ድፋዓት ማጽአት ለዐለየ 
አዋልድ እግል ሐቴ ሳምን ደሃይ 
ዐደን እግል ልደየ ከለአቅብለ 
መካይን አትዳለ እግለን። ለፋይሕ 
ወርሕብ ጋድሞታት ሳወ፡ እብ 
ሐረከት አዋልድ አንሳት ሩት ሩት፡ 
ላልትደረየ ወለ ለአቅሎሊየ፡ ምን 
ጌዳን እት ጌዳን ዐጀ። መቶራት 
መከይን ዲድ እት ወዴ ምን ሳዐት 
3፥00ሐቆ ሰር ላሊ አስተብደ።

 ሰላም ትዕግስቲ ፈየቂ አድሕድ 
ጻብጣጥ እት እንተን፡ ምን ስካበን 
ሐቆ ክለን ሳፍረ ለዐለየ አዋልድ 
ቀንጸየ፡፡ “አስመረ? ባሰት አስመረ 
እበየ ሀለ? እሱዉ? ሌሂ ምን 
ኬን? ዬቡ እኩይነ እንዴ መልአ 
ምኒነ ኢንትረፍ ሌጣ”? አፍችተን 
እት ልትሰአለ ክልኤ እግረን ኬን 
ወእንሰር ሰዐየ።

 ዎሮት ገዲፍ ጽሊም እናስ 
ክርንቱ ምነ ብጥረቱ ለትዐክክ 
ህቱ እንዴ ትከበተየን፡ “አስመረ 
አስመረ አዜ ትብለ ለህሌክን 
እተየ ዐልክን? ኬን ርትዐ፡ ደሐን 
ኢትትአለፈክን። መኪነት ልትጸቦሮ 
እንዴ ኢኮን ኢትትጸበር” ቤለየን 
ክምሰለ ለጋብእ እተን ለዐለ ድየዕ 
ሰኒ ወአማን እት ፈርሀት ወበሀጀት 
ክምሰል ልትካረየ ወደየን።

ዐዲ ቀጢነ፡ እብ ውፋቅ ሸዕበ መዳርሰ ተዓቤ

አሰይደ ለተብርሃን ገብሬመድህን

አሰይድ ዘርኣይ ነጋሲ

መምህር ክብሮም ተስፋይ 

መምህር ክብሮም ተስፋይ ሙዲር 
መአንብታይት ወምግባይት ደረጀት 
ዐዲ ቀጢነ ምዴርየት ማይ ምኔ ቱ። 
እለ ከድም እተ ለህለ መድረሰት 
ዲብ ሰነት 1996 ክም መአንብታይት 
እብ ሸዐብ እንዴ ትበገሰት አስክ 
140 ደረሳይ እግል ተአድርስ 
ለአንበተት ተ። ምስል ብዝሔ ደረሰ 
ህዬ ዲብ ሰነት 2021 እብ ዛይደት 
መሻረከት ሸዐብ ምግባይ ደረጀት 
ክም ልትወሰክ ዲበ ገብአ። እትለ 
መድረሰት እለ ውላደን ለአደርሰ 
ለህለየ ህዬ 4 እዳረት ደዋሒ ተን። 
መሻረከት ደረሰ እት ዘይድ ክም 
ትርኤት ህዬ ሸዐብ እብ ሕበር እንዴ 
ትጋመ ወለጅነት እንዴ አሰሰ፡ እለ 
መድረሰት ለቀዳሚት እተ አፍሱል 
ዲብ ወሰኮት ሽቅል ዐቢ አውቀ። 
ሐቆ እሊ ሕኩመት ለናይ ሸዐብ 
መባደረት እንዴ ርኤት፡ መድረሰቶም 
ምግባይ ደረጀት እግል ትወስክ ኩሉ 
ለለአትሐዜ ናይ ሙደርሲን ልግባእ 
ወአክትበት አድረሶት አዳሌት እሎም 
ወምን ሰነት 2021 እለ መድረሰቶም 
እግለ አስክ ረዪም ባካት እግል ሊጊስ 
ልትጀበር ለዐለ ደረሳይ፡ ምግባይ 
ደረጀት ራህየት ክም ትከልቅ 
ጋብአት ህሌት።
ለፍክረት ለመጽአት ውላድ እለ 

መንጠቀት ክም ዐዛበ እንዴ ገብአው 
ዲብ ሽብህ መዲነት ማይምኔ እንዴ 
ጌሰው ምነ ለሓሉፉ ለዐለው ንቁስ 
ሚዛንየት ወምን ዐዶም እንዴ 
አሬመው ነቢር እግል ለአባሩ ምነ 
ትብል ጎማት ሸዐብ ለትበገሰት ተ። 
አዜመ እብሊ እንዴ ኢልትሐለሎ 
አስክ ዲብ ካልኣይ ደረጀት ለትዐቤ 
እቡቱ ሕሳቦም ወበርናምጆም ለህለ። 
መታክል ጋብእ እግሎም ለህለ ማደት 
ናይ ብነ ኢገብአ ምንገብእ ክም 
ሸዐብ እብ ሕበር እንዴ ትበገሰው 
እብ ካድም፡ ዐዶም እግል ለዐምሮ 
ኩሉ ረአሱ ሐር ለልአብል ለአለቦም 
ሸዐብ ቶም። ናይ እለ መድረሰት 
እለ ናይ ቅሩብ ወረዪም ስታት ህዬ፡ 
ምስል ውዛረት ተዕሊም ወሙዲር 
ናይለ መድረሰት እንዴ ገብአው እብ 
ሕበር ሰበት ገንሕዉ አዜመ ወሰኮት 
ናይ አፍሱል አስክ ሰነት 2030 
እግል ሊደው ክምቶም መምህር 
ክብሮም ተስፋይ ወዴሕ።
አስክ እለ እንዴ ትሸቀ ደረሰ ደርሶ 

እቱ ለህለው 11 እብ ብነ ወ3 እብ 
ዳሳት ኩሉ 14 አፍሱል ዲቡ እለ 
መድረሰት ተአደርስ ህሌት። እብ 
ናይ አስቡሕ ወአምሱይ ለትትከበቱ 

ትርአ ምን ገብእ ህዬ 28 አፍሱል 
ለገብኦ ደረሰ ህለው ዲበ። ዐደድ 
ደረሰ ትርአ ምን ገብእ 1,805 
ባጽሕ ህለ። ለደረሰ ምስል ዕምር 
ምን 7 ኪሎ መትር ወለዐሉ እግል 
ሊጊሶ አዜመ ብዙሕ መሻክል ጋብእ 
ህለ ዲበ ናይ በዲር ንዛም ተዕሊም 
ርኤነ ምንገብእ፡ ዕምሮም ክም 
ዐበው ወኩሉ ክም ኣመረው ዲብ 
መድረሰት ለአቱ ሰበት ዐለው ወለ 

ምን ረዪም ባካት ምን መጽኦመ 
ዕምር ለሐልፎም ዐለ እንዲኢኮን 
ብቅዓም ዐለው። እትሊ ወክድ እሊ 
ላኪን ሕኩመት ኤረትርየ ጅነ ዲብ 
ዕምር ተዕሊሙ እግል ልድረሰ ላዝም 
ሰበት ወዴቱ ዲብ እለ መድረሰት እለ 
አወላይ ፈስል እግል ልድረሶ ዓማር 
6 ሰነት እግል ልምጽኦ ኢቀድሮኒ 
አዜመ ውላድ 8 ወ9 ሰነት ቶም 
ደዓም ክም መሰል ለትሰጀለው። አዜ 
ላኪን እብ አሳስ ረውዳት ዲብ ኩሉ 
ለልብል ዲብ ክል ኑቅጠት ረውዳት 
ክሱት ሰበት ህለ፡ ለነኣይሽ ዲቡ ክም 
ደርሶ ወለ ዓማሮም ምን 6 ወለዐል 
ዲብ እለ መድረሰት ዐዲ ቀጢነ ክም 
መጽኦ ጋብእ ክም ህለ መምህር 
ክብሮም ተስፋይ ሸርሕ።
ደረሰ ናይ ዐዲ ቀጢነ እትሊ ወክድ 

እሊ ምን ዐዶም እንዴ ትፈንተው 
ናይ ነቢር ሌጠ እንዴ ኢገብእ፡ ምስል 
ዐዶም እንዴ ገብአው ዲብ ናይ 
ዐዶም ካድም ብዙሕ ሽቅል እግል 
ለአውቁ ወምን ለትፈናተ ሚዛንያት 
እብ በይኖም ለልአስተህሉኩ 
ደሕነው። እምበልሁ ዲብ ደረጀት 
በቃዐቶምመ ምን ቅሩብ ዐዶም እት 
ራቁቦም ዲብ ሰኔት ሓለት ባጽሓም 
ህለው። ክም መድረሰት ህዬ ደረሰሀ 
ዲብ ለትፈናተ ጅግረ እንዴ ሻረከው 
ነቲጀት እብ ተዕሊም ፈን ወርያደት 
ሰጅሎ ክም ህለው፡ መምህር ክብሮም 
እንዴ አትለ ወዴሕ። በዲር እለ 
መድረሰት ክም መአንታይት ዲብ 
ተአሰብዴ አርባዕ አፍሱል ወመክተብ 
ሙደርሲን ሌጠቱ ለዐለ እግለ፡ አዜ 
ላኪን ብዙሕ አፍሱል ወሰከት ሌጠ 
እንዴ ኢገብእ ክም መድረሰት ሖሽ 
ካምል እብ ብነ ብኑይ እግለ ህለ። 
ዐዲ ቀጢነ ክም ሐቴ ዐድ ለትደየር 

ዝያድ 1,022 ዓኢላት ወእብ 

ትንፋስ ህዬ 4,137 ስካን ነቡረ። 
እሊ ሸዐብ እሊ ወእዳረቱ ህዬ ምስለ 
ለዐለ መሻክል ናይ ጭብ መድረሰት 
እብ ሕበር እንዴ ትጋመው፡ ለክም 
መበገሲ ብኒት ለዐለት መድረሰት 
እግል ለዓቡ ምስል ክም ትጋመው 
ለጅነት እንዴ ሐረው መቅደረቶም 
ላቱ ደረጀት እግል ልሽቀው 
ትፋሀመው። 7 አፍሱል ህዬ እብ 
ሚዛንየት ሸዐብ ክም ልትሸቄ ገብአ። 
ሐድ 800 አልፍ ለትገብእ ሚዛንየት 
አፍገረው። እሊ እምበለ እብ ቅወት 
ናይ ሸዐብ ለገብአ ናይ አከቦት እበን 
ወብዕድ እንዴ ኢትኣቴ ቱ። እሊ 
ሽቅል እሊ እግል ልትሰርገል ለጅነት 
ለሽቅል መርሖ ለዐልው ምን ቅሩብ 
እግለ ሽቅል ለሸቁ ለራቅቦ ወለ ለአሸቁ 
ወዐፍሽ ምን ለትፈናተ አስዋግ እንዴ 
ዛበው ለልአመጽኦ ክሎም ዶር ዐቢቱ 

ለእግሉ አውቀው። ምስሉ መሻረከት 
ክል ሙዋጥን ስካን እለ እዳረት 
ዳሕየት ወእብ ፍንቱይ ዶር አዋልድ 
አንሳት ሰኒ ዐቢቱ ለዐለ። ኩሉ ሽቅል 
እግል ልትሰርገል ህዬ ፈድል እለ 
መሻረከት እለ እምበለ እግለ ሰብ 
ምህነት ለፈግረት ሚዛንየት፡ ምን 
እስምንቲ አትከበቶት አስክ ማይ 
እግለ ለትበነ ብነ አስተዮት እብ 
ሸዐብ ሰበት ትከደም ዲበ ለትፈግር 
ሚዛንየት ሰዳይት ክም ገብአ አሰይድ 
ዘርኣይ ወዴሕ።
ለዐለ መሻክል አስክ ማይ ምኔ 

እንዴ ጌስከ ምግባይት ደረጀት እግል 
ትድረስ እግል አጀኒቶም ክቡድ ዐለ፡ 
እብ ፍንቱይ እግል አዋልድ አንሳት 
ምስል ናይ እጃር አብያት ወብዕድ 
ለሳድፍ መሻክል እንዴ ፈህመ 
ወአንተብሀ ለሸዐብ ለእግል እጃር 
ዲብ ማይ ምኔ እንደፍዑ ለህሌነ ማል፡ 
እሆ ዲብ እለ መድረሰት እግል ንሽቄ 
ኢልትሰማሕ እግልነ እት ልብል እብ 
ወካይል ዐድ ረአይ መጽእ ሰበት 
ዐለ፡ እሊ ሰኣል እሊ በሊስ እግል 
ልርከብ ክም ትሰመሐ፡ ክል ዎሮት 
ከክም መቅደረቱ እግል ለአትፋግር 
መፋሀመት ትበጽሐት ወእሊቱ 
ለሽቅል ዲብ ዐውቴ በጽሐ። አዜመ 
ሸዐብ ሳክብ ምኑ ለኢህለ አስክ 
9 ፈስል ወምኑ ወለዐል ዲብ እለ 
መድረሰት አፍሱል እንዴ ትወሰከ፡ 
ውላዶም ምን እለ መድረሰቶም አስክ 
ሳወ ልትበገሶ እትለ ምስሎም እግል 
ልድረሶ ለልብል ፍክርቱ ለህለ። 
“እብሊ አዜመ አርባዕ አፍሱል እብ 
ዳስ እግል ንወስክቱ፡ እሊ ህዬ ምስል 
ናይ ዘላይም ወወላዊል እግል ደረሰ 
ሰኒ ሰበት ኢኮን፡ እብ ብነ እግል 
ልትበኔ ክም ስታት ጻብጣሙ ህሌነ። 
ምስል እሊ ዲብ እለ እዳረት ዳሕየት 
ዲብ 5 አካናት ኑቃጥ ረውዳት 
ክሱት ህለ፡፡ እለን ለልአደርሳሁ ደረሰ 
ህዬ፡ ህቱመ ዲብ እለ እግል ልምጻእ 
ሰበት ቱ አዜመ ዲበ ለሐጭረ 
ወክድ አፍሱል እግል ልትሸቄ ክም 
በርናምጅ ጻብጣሙ ህሌነ” ልብሎ። 
ለሽቅል ህዬ ለብዝሐ ምስለ ውላድ 
ተብዕን ዲብ ለትፈናተ አሽቃል ወጠን 
ፍሩራሙ ለህለው ለጾር ዲብ አዋልድ 
አንሳቱ ክሩይ ለህለ። “ሕኩመት 
ክመ ዋልዳይ እግል ውላዱ ብርክ 
ለአተክል፡ አበገሰተነ ክም እሊ ናይነ 
ህዬ ዲብ ብዕድ ለህለ ባካት እግል 
ትውዴ ሰበት ልጠለብ ምነ፡ ሕነ እት 

ረአስለ መበገሲነ እግል ነአዚድ ሰበት 
ህለ እግልነ፡ ክልነ እምበል ሕላሌቱ 
እንሸቄ ለህሌነ” እት ትብል አሰይደ 
ለተብርሃን ገብረመድህን ትወስክ።
እትለ መርሐለት እለ እግል 

ልትበጸሕ ለትሐለፈ ወለ ህለ 
መሻክል ህዬ፡ ሰልፍ ኩሉ ለመጽእ 
ናይ እስምንቲቱ። ካልኣይ ህዬ እግል 
ጥናብ ለገብእ ሞራሌ ዕጨይ ዲበ 
ዐድ ምንመ ህለ ተስሪሕ ሰበት 
ኢትረከበ እሊመ መሻክል ዐለ። እብ 
ውላድ ዐድ ዲብ ካርጅ ለነብሮ ገሌ 
ሰዳይት ሰበት ትረከበት ህዬ፡ እሊ ዲብ 
አትመሞት ለሳዐደ ዐለ። ብዕድ ለዐለ 
ወለ ህለ መሻክል ህዬ እብ ፍንቱይ 
ደረሰ ዝላም መጽእ እት ህሌት 
ከራሪሶም እግል ኢልጥበስ ምኖም፡ 
እንዴ ልትባደሮ ዶል ትርእዮም 
ወገሌ አክትበቶም ወከራሪሶም ከርብ 
ምኖም ዶል ትርእዩ እሊ እግል ኖሱ 
ዐቢ መሻክልቱ ለዐለ፡፡ አዜመ ናይ 
ከነባት ኢረኪብ ሰበት ህለ ደረሰ 
ዲብ እበን እንዴ ትገሰው ቶም ደርሶ 
ለህለው፡ እሊመ እግል ልትሐሰብ 
እቱቱ ክም በርናምጅ ለህለ። ምስል 
እሊ ደረሰ መሻክል ናይ ማይ ሲቶ 
ህለ፡ እግሎም እሊመ እምበል ማይ 
እግል ልድረሶ ሰበት ኢቀድሮ ባስካት 
ናይ ማይመ ለአትሐዝዮም ህለ።

እተ ለሐልፈ ወክድ አስክ አቅሊም ግብለት ምዴርየት ማይ ምኔ እንዴ ተሐረክነ፡ 
ከደማት ዐማር ምዴርየት ማይ ምኔ ሚ መስል ህለ ዲበ ለትሰአልነ እቱ፡ ክም መሰል 
ዲብ ዐዲ ቀጢነ እብ መባደረት ሸዐብ ጋብእ ለህለ ወሰኮት አፍሱል ወዓበዮት 
መዳርስ ምን መአንብታይት ዲብ ምግባይት ደረጀት ለገብአ ካድም ክም ህለ 
ሐብሬ ረከብነ። ከለ ካድም ሚ መስል ምስል ሙዲር መድረሰት ዐዲ ቀጢነ አሰይድ 
ክብሮም ተስፋይ ወመስኡል እዳረት ዳሕየት ዐዲ ቀጢነ አሰይድ ዘርኣይ ነጋሲ፡ 
ክምስልሁመ ለጅነት አግርሆት(መትዛባይ) መምተለካት ናይለ እንዴ ተመት ዲብ 
አድረሶት ባጽሐት ለህሌት መድርሰት፡ አሰይደ ለተብርሃን ገብረመድህን እሊ ሽቅል 
እሊ እግል ልትዐወት ለገብአ ካድም ወለ ዐለ መሻክል እግል ልወድሖ እግልነ 
ምስሎም ለወዴናሁ ንቃሽ፡ እንዴ ጨመምነ እግል ንቀድሙ እግልኩምቱ ቅራኣት 
በኪተት።

አጠወሮት ተርብየት_ኖስአጠወሮት ተርብየት_ኖስ
 ተርብየት_ኖስ ህዬ ሚ 

በህለት ቱ?
ተርብየት ኖስ በህለት መቅደረት 

ምልክ ነፍስ ዲብ ጠባይዐ፡ ሽዑረ 
ወምነ እለ ተሐዜ ወትትሸነህ ክርዐተ 
ተ። እብ ብዕድ እንክር ርኤናሀ ምን 
ገብእ ህዬ፡ ዎሮ ነፈር ኤታን ለኤተነ 
አው ስታት ለአፍገረ ዲቡ ሀደፍ ወለ 
ለገብአ መታክል ወመጻግም ምን 
ከርዑመ፡ እንዴ ከድመ ሀደፉ እግል 
ልብጸሕ ቀድረ ምን ገብእ ቱ። እተ 
ክምሰልሁም እግል ትብጸሐ ወቲደየ 
ስታት ለአፍገርከ እግለ ሓጀት፡ 
ዲበ እግለ ሐደድከ እግለ ወቅት 
ብጽሐት ቱ። kop kopmeyer 
(ኮብ ኮብምየር) ህዬ “ተርብየት_
ኖስ ሓጀት ትእኬ ወትስኔ ሕዘየ 
ወኢትሕዘየ ሐቆ ስታት አፍገርከ 
እግለ፡ እብ መቅደረት ኖስከ እብ 
ገበየ ዲብ ሰዐተ አትመሞት ቱ” 
እንዴ ቤለ ሸርሐ።
ከዎሮ ነፈር ተርብየት_ኖስ ጠወረ 

ምን ገብእ፡ ክሉ አሽቃሉ እብ 
ኤታን ወስታት ዲብ ወቅቱ  ሰበት 

ሸቅዩ ወለአተምሙ ዑፉይ፣ ፋሬሕ 
ወልዉቅ ገብእ።                 
ተርብየት ኖስ ፋዬሕ አርእስ 

ምንመ ቱ፡ ዮም እግል ንትሀጌ 
እቡ ሓርየሙ ለህሌነ አርእስ፡ ዲብ 
ድረሰት ለአተንከበ  እግል ልግበእ 
ቱ። እብ ተርብየት ተሃጌነ ምን ገብእ፡ 
እብ ሸፋግ ዲብ ሙክ  ሙደርሲን 
ለመጽእ ሕሳብ ጠባይዕ ደረሳሆም 
ቱ። እግል መሰል ዐሊ ለዲብ ፈስል 
ልትሃጌ፣ ነጃት ለክል ዶል ክርሲሀ 
እንዴ ሐድገት  ዲብ አካን ብዕደት 
ለትትገሴ፣ ሰናይ ለሽቅል ቤቱ እንዴ 
ኢሸቄ መጽእ ወኑረ መደርሲነ 

ባነ ተዕሊምባነ ተዕሊም እብ ውዛረት ታዕሊም እት 
ክል-ክልኤ ሳምን ለትዳሌ

ዑመር ኢብራሂም ወህወይዳ መሐመድስዒድ

ተሐሽም ወለመስሉ ልትረአዮም። 
እሊ ወእሉ ለመስል ጠባይዕ እብ 
ወራታት ድራሰት ወአትናየቶት 
ወአደቦት ሌጠ እንዴ ኢገብእ፡ 
ደረሰ ነፍሶም እንዴ መልከው 
ወተርብየት_ኖስ እንዴ ጠወረው 
ሌጠ ቱ ለልትሰየሕ። 
ለበዝሐው ሙደርሲንመ እብ 

ሓለት ደረሰሆም ሰአልካሆም ምን 
ገብእ እብ አካደምየት እንዴ ኢገብእ፡ 
እብ ሓለት አደብ ወተርብየት 
ሌጠ እት ሸኩ ልትሰምዖ። ስራይ 
ናይ እሊ ህዬ ሙደሪሲን እግል 
ደረሰሆም ገበይ ዐለሞት ተርብየት 

ነፍስ እንዴ አድረሰዎም መሻክሎም 
አቅለሎት ቱ።
 እብ ከፎ እግል ለዐሉሞም  እብ ከፎ እግል ለዐሉሞም 

ቀድሮ?ቀድሮ?
1. ደረሰ ዋዴሕ ወለልትቀደር 

ስታት እንዴ አፍገረው እግል 
ልሽቀው ከም ቦም።
2.	 እሊ ስታት እሊ ዲብ 

ሙኮም እንዴ አስበቀዉ እብ ክለ 
ሒለቶም ዲብ መባጽሑ እግል  
ለአብጽሕዉ እብ ጥሙሕ ክም ሸቁ 
ውድየት።
3.	 አወላይ ስታት ክም 

ትሸቀ ህዬ እምበል ህኮት ብዕድ 

ስታት እንዴ አፍገረው ከም ሸቁ 
አትናየቶት ወሳዐዶት።
4. ቀደም እለ ወድዉ ለዐለው  

ለኢነፍዕ ጣባይዕ እብ ኖሶም እንዴ 
ጌመመው አትሐደጎት።
5. እብ ዐውል ሽቅሎም ዘበኖም 

ዲብ ለኢለአትሐዜ ትልህያታት 
ወሃጁክ እግል ኢለአብድዎ 
ክርዐት ነፍስ ክም ለሀሌ እሎም 
ውድየት። እተ ክምሰልሁመ ምስል 
መልህያሞም ወብዕዳም ዲብ 
ልትሃገው፦ 
• እዝን እንዴ ከረው ክም ሰምዖ
• ለነፌዕ ወለለአትሐዜ ረአይ 

እግል ለሀቦ ክም ቦም
• ለልትሀየብ ረአይመ ዋቄዕ 

ወዲብ ፍኩ እግል ልግባእ ከም ቡ
እለን ወለ መስለን ንቀጥ እግል 

ለዐሉሞም ቦም።
 

              ልተላሌ. . . .              ልተላሌ. . . .

ርክን-መጤጣምርክን-መጤጣም
እሊ ርክን እሊ ለትፈናተ አርእስ፡ መዋዴዕ ወመዕሉማት ምን 
ለትፈናተ ዓያን ለልዳሌ ዲቡ ርክን ቱ።
ተአምሮ ገብእ?
  አጀኒት ውልድ ክም ቤለው እግል ልርአው፡ ልስምዖ 
ወልጼኑ ክም ቀድሮ።
  አጀኒት እት ከብድ እሞም እት እንቶም  ወሐቆ 
ትወለደው ህጅክ ክም ለአትሐዝዮም።
  አግሩዝ፡ እብ ርእየት፡ ስምዐት ወሐረከት ከም ደርሶ።
 አግሩዝ ምን  ክልቀቶም ምራዶም ለአስእሎ ወለሐብሮ፡
፡ እት ሐረከቶም፡ ክርንቶም ወብካዮም እንዴ አንተብሀ 
ለራቅቦም አዳም ዶል ረክቦ ህዬ እብ ደማነት ክም ለአገርሶ።
 ሐቆ ውላደት  ቀደም  ሸቢቅ ለመጽእ ዐንበር ለመስል 
ለትመሳነ መአዘ ሌጠ እንዴ ኢገብእ፡ እት መዳፍዐት ሕማም 
ውቅል ቅድረት ሰበት ቡ እግል አጀኒት ለሔሰ ነብረ ክም 
ቱ።

ገሌ ምን ገሌ ምን 
አምሳል ትግሬ አምሳል ትግሬ 

 ይአምር ጽልመት አምዕል
 ግሉል ሚ ጋሩ ሑ ግሉል ጋሩ
 እግል ኢዴቱ ወዴክወ ተሐይሰ
 ሐር እወድየ ሐር ወዴከ
 ሀበኒ ሀበይ ትወዴ
 ኣንፍ ሐቆ ትዘበጠ ዕን ትነቤዕ

ተበሰምተበሰም
ክልኦት ናይ ዐቅል መሽክለት 
ለቦም ዐለው። ለዎሮ በጣርየት 
እንዴ ወለዐ እግለ መልሀዩ 
“ሽት ፋርስ ምን ገብእ እትለ 
በርሀት እንዴ ዐረግከ እንዴ 
ኢትጸብጥ ትበጥር” ቤለዩ። ለመልሀዩ ህዬ እበ አፍካርለ 
መልሀዩ እት ልትዐጀብ “አነ ዕዩን አነ መስለከ ሀለ፡ ክም ዐረግኮ 
ለበርሀት ምን ተአቀስን ምንዬ ህዬ” ቤለዩ ልትበሀል።

ምን ምስትንክር ዕልብ 9ምን ምስትንክር ዕልብ 9
እተ ሐልፈ ክፋል እብ ክሱስ ምስትንክር ዕልብ 9 አስክ ዕልብ 4 ባጽሓም 

ዐልነ ዮም ነአተላሌ፡ እብ ምስትንክር ዕልብ 9 እት ሚ አንተበህኩም ? 
5x9= 45---4+5=9
6x9= 54----5+4=9
7x9=63----6+3=9
8x9=72----7+2=9
9x9=81--- 8+1=9
10x9=90---9+0=9 
 ለፍገሪት ፍንጌሀን እሻረት ጀሜዕ ዶል ነኣቴ ለልትጀማዕ 9 ገብእ፡ 

እተ መጽእ ክፋል፡ ምን 10 ሐቆ ሐለፍነ ህዬ ከፎ ገብእ መስለኩም እት 
ትትፈላሰፎ ጽንሖ።

ርክን ርክን 
አድጋማትአድጋማት
እሊ ርክን እሊ እንዴ ለአትፋጌዕ 

ወለአደርስ አድጋማት ናይ 
በዲር ወእዜ ለልዳሌ ዲቡ ርክን 
ቱ።
ድግም አቡነወስ
አቡነወስ ብዙሕ ላብብ ዐለ። 

ወሹም ምድሩ እብ ለባበቱ 
ክም ሰምዐ ለአይክ ለእከ 
እቱ። ወክእነ ቤሌከ ሹም ቦሎ 
ቤለዮም። “አጊድ እንዴ ሸፈግከ 
ምጽአኒ፡ ደአም እብ እዋን 
ጸሓይ ኢትምጸአኒ ወእብ እዋን 
ጽላል ኢትምጸአኒ። እብ እገርከ 
ኢትምጸአኒ ወእት መጽዐን 
እንዴ ትጸዐንከ ኢትምጸአኒ። 
ወእለን ክለን እበን ምን 
ትመጸአኒ እት ነፍስከ ፍራህ”፡ 
እንዴ ቤለ ለአከ፡ ወለለአይክ 
እግል አቡነወስ ክምሰልሀ 
አስአለዎ። አቡነወስ ሸግዖት 
ነስአ ከዲበ ትወሸቀ። እብ 
ሐብል እግል ለሸግዖት ለእተ 
ውሹቅ እት ስጋድ ገመል 
እንዴ ጀለግ አበልኩመ እሶረ 
እግልዬ ቤለዮም። ክም አስረወ 
እግሉ እት ስጋድ ለገመል ዲብ 
ለሀንጦጥል እት ለሹም መጽአ። 
ወለሹም እብ በሰሩ ትዐጀበ 
ልብሎ።   
 ዔማት ምን አድጋማት አበው  ዔማት ምን አድጋማት አበው 

ቀዳምያምቀዳምያም

ርክን ርያደት ሐንገልርክን ርያደት ሐንገል
እሊ ርክን እሊ ለትፈናተ እግል ሐንገል ለለአትሐሶሴ ሰኣላት 
ወመሳእል ለልዳሌ ዲቡ ርክን ቱ።
በሊስ ናይ ለሐልፈ ሰአላት ርክን ርያደት ሐንገል። ሰልፍ 
መትፋቀዲ እግል ልግባእ እግልነ ለሰኣላት ንርኤ፦
1. ክልኤ ዶል ለትትወለድ ምን ተ?
2.  ዎሮ ታምም ነፈር ከም ዓጭም ቡ?
3. ክልኤ ሰብ በክት ላተን ዓላብ፡ ምስል ነፍሰን እንዴ 
ትጀማዕየ ወትባዝሐየ ለፍገሪት ሐቴ ለትመጽእ ምን ወምን 
ተንተ።
ሰኣላት ዮም
1. ጅነ እሙ ዶል ለሐዜ በኬ። ነዊድ እሙ ዶል ለሐዜ 
_____ “ሀ”፡ ሕዋር____ “ለ” ወዕሉ ህዬ______“ሐ”፡፡
2. እለ እንሰ ምን የመመየ? እለ እንሰ መሐመድ የመመየ። 
መሐመድ ምን የምመ ወድ መየምማየ የመመየ። 
 እለ እንዴ ሐፈዝነ እብ ሐንገልነ ኒበለ አጊድ ነሐፍዘን 
ገብእ?
 እለ ዕልብ ክልኤ ምን ሰኣለ እት በሊሰ  ከም “የ” ወከም 
“መ” ብዲበ? 
 ወከም ከሊመት “የመሞት” ህዬ ብዲበ?

ሐብሬሐብሬ
ሓይሳም ቄርአት፡ እግል 
ትሻርኮ ምስልነ ወረአይክም 
እግል ተሀቡነ ሰእየትነ 
ዐባይ።
 ዕንዋንነ ውዛረት ታዕሊም 
ወሳእል እዕላም።
ዕልብ ተለፉን 114991 
ወዕልብ ቡስጠት ህዬ 609 
ቱ።

ዶር ዐፎ  እት ዓፍየት አዳም
እብ አሳስ ዳርስ ዕልም ነፍስ 

ዶክቶር ሓምድ ዑስማን ምን 
ውዛረት ዓፍየት ኤረትርየ፡ 
ዐፎ በህለት ምን ክሉ ልብከ 
ለትበገሰት እግለ ዐገቤከ፡  ደረር 
ለወደ እትከ አውመ ድሙሉ 
ለዐልከ ነፈር ዐፈዮት፡ ቀልብከ 
አንስሖት ወምንለ ከብድከ ጬፌ 
ለዐለ ቀሀር መትባልሖት ቱ። 
እሊ ሀዬ ነፍስከ ምን መእሰር 
ቀሀር ወአከር እንዴ በርበርከ 
ሐረሮታቱ። 

እት አከር ወድመል እት አከር ወድመል 
ለሀሌት ነፍስ ሀዬ ለሀሌት ነፍስ ሀዬ 
ከአፎተ ለትገብእ፧ከአፎተ ለትገብእ፧

ጸቢጥ አከር እትለ ኢተሌ ሀም 
ወጨቅጥ ለአነብር። እሊ ሀዬ 
እት ገሮብ ወዐቅል መደረት 
ወዴ። ለነፈር ዲመ አክለ ለእቱ 
ድሙል ሀለ ረአ አው ፈቅደ ርሑ 
ተሐልፉ እግል በአስ አው እግል 
ሀረብ ትዳሌ ትብሉ። ወዲብ እሊ 
መዓል እሊ ለልውዕል ሆርሞናት 
ትነዜሕ። እሊ ሀዬ ደቅብ በአስ 
አው ሀረብ እግል ትርከብ ሒለት 
ለለሀይበከ ስከር እት ደም ክም 
ዘይድ ወዴ። አስራር ልትሳደድ 
ወጨብብ፡ ሀንደገት ልብ ትወስክ፡ 
ደቅጥ ልትረፈዕ። ለኮርቲሶል 
ልትበሀል ሆርሞን እግል መእረር 
ቅሉዕ ወዴ፡ ምን ሕማም ናይ 
ዳፍዖት ቅድረትከ ለአትሐውን 
ወእሊ እብ እንክሩ ሕማም ልብ፡ 
ውቁል ደቅጥ ደም፡ በደ አው 
መትሐምራግ ወክድ ስካብ፡ ሀም 
ወትርሃን ወኔብራይት መጺጸት 
ለመጽእ። 
ዶክተር ሓምድ ዑስማን 

መደረት ጸቢጥ አከር እበ ከስስ 
እት ለአበርህ እት ሰለስ አካን 
ከፍሉ። 
እት ዓፍየት ገሮብ (Physi-እት ዓፍየት ገሮብ (Physi-

cal Health) ለትጀሬ መደረት cal Health) ለትጀሬ መደረት 
እበ ከስስ ነፈር ዲመ መትቀጽብ 
ወቀድባን ሐቆ ገብእ ሕማም 
ልብ ወአስራር እግል ልትረቤ 
እቱ ቅሉዕ ቱ።  ምን ሕማም ናይ 
ዳፍዖት ቅድረቱ ሀዬ ትነቅስ። 
ክም መቀራጥጥ፡ አይሪሕ (ar-
thritis) ወመርዘን (migraines)  
ለመስል መጺጸት ለሰብብ 

መሻክል ዓፍየት ለአትዕቡ። 
እት ዓፍየት ዐቅል= እት ዓፍየት ዐቅል= ጸቢጥ አከር 

እት ህሙም፡ ቀሀር  ወኢሰካነት 
ሰበት ካሬ አስክ እት መትረባሽ 
ዐቅል ወዳይም ሕማም ዐቅል 
እግል ለአብጼሕ ቀድር። 
እት ባዮሎጂካይ (ክልቀት) እት ባዮሎጂካይ (ክልቀት) 

ለቡቱ ተእሲር=ለቡቱ ተእሲር= ለገሮብ ዶልከ 
ሆርሞን ኮርቲዞል ወአድሬናሊን 
(እግል ሀረብ አው በአስ 
ለለአዳሌከ ጅንስ ሆርሞናት) 
ነዝሐ ኣቱ ምንገብእ ለእግል 
ልትሐደስ ለብእቱ ወደለ አበረ 
እግል ልእንዴ ትሳበረ እግል 
ልትነወክ ለብእቱ ሴላት ስርዐቱ 
ሰበት ትበዴ ምኑ ከእት ክሉ ገሮብ 
ለልትነሸር መእረር ለአተሌ.
 ተእሲሩ እት ስርዐት ስካብ ተእሲሩ እት ስርዐት ስካብ 

= ስካብ አውካዱ ልትሐምረግ 
አውመ ስካብ በዴ ወለኢተሀምድ 
ሐሩቀት ወአከር እንዴ ጸብጠ 
ለገይስ ነፈር መካይዱ እግል 
ልእኬ እት አወልፍ እግል 

ልትካሬ ቅሉዕ ገብእ።  
አከር እንዴ ሐደግነ ዐፎ ምን አከር እንዴ ሐደግነ ዐፎ ምን 

እንብል ሀዬ ሚ መካስብ ዓፍየት እንብል ሀዬ ሚ መካስብ ዓፍየት 
እንረክብእንረክብ
ምን አከር እንዴ ትባለሕከ  

ወዐፎ እግል ቲበል ዶል ተሐሬ 
እግል ነፍስከ ስራይ ወሽፈ 
ሐሬከ እለ። ለሔሰት ዓፍየት 
ገሮብ፡ ዐቅል ወለሰኔት ዕላቀት 
ወምስንዮት ምስል አዳም እግል 
ተሀሌ እከ ሀዬ ገበይ ተአሰኔ 
ሀሌከ። ደቅጥ ደምከ እት 
ንቡር ለአቀብል፡ ምን ሕማማ 
ናይ ካፍሖት ሒለትከ ደቅብ 
ትረክብ፡ ዓሳብከ ለአስተሬሕ 
ወአስዑድካመ ልትጣለቅ። 

ራሐት ደሚር እት ክሉ አስራርከ 
ትገይስ።   ብቆት ሰድመት 
ልብ፡ ሰረጣን ወብዕድ ሕማማት 
አስራር ወዓሳብ ትውሕድ።  
 ዐፎ ብሂል ምን ሐቅከ ተሪፍ 

አው ሕምቅ ኢኮን ልብል ዶክቶር 
ሓምድ ዑስማን። ለሐቅከ እብ 
ቃኑን እግል ተርትዑ አውመ 
እብ ፍቴሕ ቤት አብ እግል 
ተአርትዑ ክምቱ እሙርቱ። 
ለእት ከብድከ ሀለ ናይ አከር 
ወአበ ስምዒት ላኪን እግል 
ተአፍግሩ ወለእብ ቃኑን ትረክቡ 
ወተሐግሉ ሐቅ ዲብ አካኑ 
ዲብ እንቱ፡ ነፍስከ ምነ እኪት 
ወስምምት ሐሩቀት ሐረሮታቱ። 
ምን ኣመረ ለመቃብልከ ሀለ 
ነፈር እግል ልትዓፌ ምስልከ 
ቀልብ ኢወዴ ገብእ። እንተ 
አነ ዕፉይከ ሀሌኮ ሐቆ ቴልካሁ 
ላኪን ሐመቅከ ወፈርሀከ እንዴ 
ኢገብእ ሐጠርከ ወፈዛዐትካቱ 

ለሸሬሕ። ዐፎ እንዴ ትዋጀህከ 
ወእደይ ሕድ እንዴ ነስአከ 
ሌጠ ኢኮን ለትተምም እሊ 
በክት እሊ ኢረከብከ ምንገብእ 
እብ ጀዋብመ ልግበእ ወለእተ 
እለ ሀሌከ እብ ቀልብከ ቴልካሀ 
ከለእኩይ ስምዒታት ምን ነፍስከ 
ትዳገንካሁ ምንገብእ ዓፍየትከ 
እግል ትስኔ ወትስከብ ክምቱ 
እንዴ ኣመርከ እግል ነፍስከ 
ሀድየት ሀበ። ዐፎ እግል ነፍስከ 

ለተሀይበ ሀድየት ተ ልብል 
ዶክቶር ሓምድ ዑስማን።    
 ተዐፌ ዲብ ሀሌከ ሐጀት 

ሰኔት ቱ እግል ኖስከ ወአዳምከ 
ተሀይብ ለሀሌከ። ፈተ፡ ራሕመት፡ 
መፋሀመት ወሕስር እብ ሕድ 
ተዐልም ሀሌከ። አጅወእ 
እብትሳመት ወእምነት አድሕድ 
ተአጠፌሕ ሀሌከ። 
ዐፎ  ክሉ ኣዳም እብ ቀላል 

ለወድየ ኢኮን፡ እምነት ተሐዜ፡ 
መንፈዐተ ለኣመረ እብ መህሌታዩ 
እግል ልልመደ ወልትነፈዕ እተ 
ክም አንበተ እት ለምደ እግል 
ልምጸእ ወእግል ትጥዐም እቱ 
ሰበት ተአነብት ምስል ወቅት 
ለሰበር ትገብእ እቱ ዐለት እግል 
ልትዐደየ ክም ቀድር ሸክ አለቡ።  
ዐፎ ላኪን እግል ብዕድ ሌጠ 

ኢኮን እግል ርሕካመ እግል 
ተዐፍየ ብከ። ነፈር ሐቁ 
ባዲ አው ሐቅዬ በደ ለልብል 

እግልሚ ኢተዐወትኮ አነ እብሊ 
ከአፎ እትወጸዕ እንዴ ቤለ ነፍሱ 
እት ለአቤ ወእት በሌዕ ነብር 
ሐቆ ገአ ምነ ልትሀደግ ጸንሐ 
መደራት አከር ወገሀይ እግል 
ልፍገር ኢኮን። ለገብአት እበ 
ሐቀ እንዴ ትከበተየ፡ ነፍሱ ምን 
ገሀይ ወጎማም እግል ለሐርረ 
- ዐፎ እግል ሊበለ ወጅብ። 
አድያንነ ክሉ እብ ሰበት ዐፎ 
ወመንፈዐተ ተንዊር ወዕልም 
ሰበት ለሀይብ ለበዜሕ አውካድ 
እተ አካነት ዕባደት ለገይስ 
ወዕልም ለሰሜዕ ነፈር ርሑ 
ምንገብእ ወመልህያሙ እግል 
ለዐፌ ዐደድ እለ ኢለሐይሉ።  
ዐፎ ምን ንእሽ እግል ትለመድዐፎ ምን ንእሽ እግል ትለመድ
ንኡሽ ደለ ዋልዴኑ ወለዐብዉ 

ለወድዋቱ ለልርኤ። እት ቤትነ 
ለዐገበ ዐፉኒ ልብል ገብአ 
ምንገብእ ወለተዐገባመ ዐፌኮከ 
ልብሉ ልርኤ ሐቆ ገአ ህቱመ 
እት አከር ወትርኢኒ ለልትረቤ 
እቡ ምስምሰ ኢሀለ። ፋሬሕ፡ 
ናሴሕ ልቡ ወእት ነፍሱ 
ለብእቱተ ደማነት ለትወቀለት 
እንዴ ገብአት ለዐቤ። ከአጀኒትነ 
ምን ንእሾም ዐቢ እግል ለሐሽሞ፡ 
ጌጋሆም እግል ልትከበቶ፡ እተ 
እለ ወደው ዐገብ -ጌገ ዐፎ 
እግል ልጥለቦ ዔብ ክም ኢኮን፡ 
ሕነ ለዋልዴን ወለሐዎም ለዐባዪ 
እብ ዐመል እግል ነአርእዮም 
ብነ። እለ ገበይ ራትዐት እበ 
ክም ገይሶ እት ነዐልሞም 
ዓቤናሆም ምንገብእ እኪት እት 
ልቦም እንዴ ጸብጠው እት ገሀይ 
ወጎማም ወቅቶምኢለአበዱ።
ከእግለ ዐገቤከ ዐፈዮት 

ወእግል ርሕከ ዐፈዮት አክል 
እሊ መናፌዕ ዓፍየት ሐቆ 
ብእቱ እግል ንትዓፌ መናሰባት 
ኢንታኬ። ወላኪን መናሰባት ሀዬ 
ገበይ ሰበት ፈቴሕ እነ ንትነፈዕ 
እቡ። እሊ ወሬሕ ረመዳን ከሪም 
እግል ንትዓፌ ወንትሳመሕ 
በክት ርሒብ ፋቴሕ እናቱ፡ 
አዜመ ዒድ ፈጥር እሊቱ መጽአ 
ዒድነ እብ ልብ ላጼሕ ንትከበቱ፡ 
ወክለ ሰነት ወኢነት ነፍስነ ምን 
አስማም ሐሩቀት ገሀይ ወአከር 
እግል ንወረዐ ዐፎ ንልመድ። 
ዐፎ ሀድየት እግል ነፍነ ክምተ 
እት ልብነ ኒደየ። 

 ዐረፈ በኪተት ወስዒደት!! ዐረፈ በኪተት ወስዒደት!!



ሰኣል፡ መትቀዳም ብንየት ትሕትየት ሰኣል፡ መትቀዳም ብንየት ትሕትየት 
ናይለ መአሰሰት ከአፎ ትሸርሕዩ? ናይለ መአሰሰት ከአፎ ትሸርሕዩ? 
በሊስ፡ እሰልፍ እንዴ ነአትዩ፡ እለ 

መአሰሰት ናይ ክልኤ አልፍ ዲርሆ 
ዐቅም ሌጠ ዐለ እለ። እብሊ ዐደድ 
እሊ ህዬ ሐበት ምን መስለሐት 
እግል ቲዴ ኢትቀድር። ቤጭ ብላሽ 
ኢኮን ለልትሐቀፍ። እብ መባትኩ ቱ 
መእብ ነዳፈቱ፡ እብ ሜዛኑ ልግበእ 
መእብ ሐማለቱ እግል ልትሐሬ ቡ። 
እምበልሁመ፡ ምን ክልኤ አልፍ ሐበት 
አክል አዪ ቱ ሰኒ ለጸድቅ ወፈግር 
እልከ? እበ ምን እለን ለረከብናሁ 
ሰወሲት ህዬ፡ ተቅዪር እግል ነአምጽእ 
እንቀድር መኢፋሉ? እሊታት እት 
ሕሳብ እንዴ ኣቴነ፡ ለቤት 12 አልፍ 
ክም ጸብጥ አርሐብናሀ። ለዐለት 
እግልነ ኣለት አትሐቃፍ ቤጭ በሀለት 
ኢንኩቤተርመ ምነ ዐለቱ ናይ 17 
አልፍ ዲብ ናይ 120 አልፍ ቤጨት 
ክም ትትወቀል ወዴናሀ። ካልኣይት 
ኣለት አትሐቃፍ ክም መጽአተነ ህዬ 
እብ ሐዲስ አትሓየስናሀ። እትለ መደት 
ጎነ ህዬ ዲብ ሳምን አስክ 40 አልፍ 
ቤጨት እግል ነአትሐቅፍ እንቀድር። 
እለ ቤት ህዬ እብለ ገበይ እለ ረሐበት 
ወዐቤት።
ሰኣል፡ እሊ አዜ ትወዝዕዉ ለህሌኩም ሰኣል፡ እሊ አዜ ትወዝዕዉ ለህሌኩም 

ሰወሲት ከአፎ ቱ?ሰወሲት ከአፎ ቱ?  
በሊስ፡ እት ሕርያን ዘርእ ወጂብ 

መትደጋግ ለአትሐዜ። እለ ደወርህ፡ 
‘ብላንካ’ ልቡለን -ጸዓዲ በሀለት 
ቱ። እት ዓለም እብ እተይ ቤጨን 
እሙራት ተን። ሕብርለ ቤጨንመ 
ጸዐዳ ቱ። ለውላደንመ ጸዓዲ ቱ። 
ምስል ሀደፍነ ለገይሳ ተን። ብዕዳትመ 
‘ቴትራኤስኤል’ ለልቡለንመ ህለየ 
እግልነ። እተ ሓባሩ ለአንሳት ጸዓዲ 
ወለተብዕን ቀይሒት ቱ። ለአጀኒተንመ 
ለአንሳቱ ቀይሒት ወለተብዕኑ ጸዓዲ 
ቱ። ሕብር ቤጨንመ ቡኒ ቱ። እግል 
ክልኢቱ መንፈዐት ስገ ወቤጭ ህዬ 

አልማዝ ገዛኢ (2026)

ህጅክ ምስል፡ ዋቅየት በዐል ምህነት ወቄድራይት ተዋብ ደወርህ

እብ ውዛረት ሐርስ ለልዳሌ ዓሙድእብ ውዛረት ሐርስ ለልዳሌ ዓሙድ
ቅዘእ ለበ ሙነት፡ እግል ክሉ ወእት ክሉ!ቅዘእ ለበ ሙነት፡ እግል ክሉ ወእት ክሉ!

ወሙነት 
ኣድም አብሐሪሽ 

ሐርስ 

(2ይ ክፋል)

አልማዝ ገዛኢ፡ እት ውዛረት 
ሐርስ እት ተዋብ ወአትፋራይ 
ሐ፡ ከናዚር፡ ንህብ ወደወርህ 
እብ ዓመት እግል 36 ሰነት 
እብ መዕጸም ወመትሰባል 
ሸቄት። ለበዝሐ ሰኖታት 
ሽቅለ እት መአሰሰት ተዋብ 
ወአትፋራይ ደወርህ ቀሐውተ 
ክም መመቅረሓይት ሽቅል እንዴ 
ገአት፡ ወቀይ ሰኒ አግዴት። እግለ 
ወቀየ ለገብእ ወለልአትአመር 
እት ለትፈናተ መናሰባት ጀዋእዝ 
ብዞሕ ምን ወዚር ሐርስ አሰይድ 
አረፋይኔ በርሄ ወብዕዳም 
መስኡሊን ውዛረተ ናስአት ተ። 
ምስል እለ ተጃርብ ለበ ፈዳቢት 
በዐል ምህነት አልማዝ ገዛኢ 
ህጅክ ጋብአት ዐለት፡ እብ ክእነ 
ተሌ ጫማመ ህሌነ፦

ልተወበ።  
ሰኣል፡ እሊ ትሸርሕዩ ለህሌኪ አጅናስ ሰኣል፡ እሊ ትሸርሕዩ ለህሌኪ አጅናስ 

ደወርህ፡ ምነ ናይ ዐድነ ሚ ተ ፍንቲቱ? ደወርህ፡ ምነ ናይ ዐድነ ሚ ተ ፍንቲቱ? 
በሊስ፡ ምስለ ናይ በታተን 

ኢልትማሰል። ናይ ዐድነ ሑድ ክም 
ወልደየ ለመክነ ወምን ውላድ ለበጥረ 
እቱ አውካድ በዜሕ። ዐስር ወዐስር-
ክልኤ ቤጨት እንዴ አትሐቀፍካሀን 
ህዬ አክል-አዪ እግል ልፋርክ እግልከ 
ትስኤ? እለን ለናይ ካርጅ ላኪን እብ 
ኣላፍ ተአትሐቅፍ፡ እብ ኣላፍ ትፋርክ 
ወትረክብ ወእብ ኣላፍ ዲብ ሐረስቶት 
ትወዜዕ። ለናይ አስል ዐድነ ደወርህ 
እት ልትበደል ወገቢልናመ ካፊ ቅያስ 
ቤጭ እግል ልርከብ ገአ ምን ገብእ፡ 
ክምሰልሀ እግል ኒዴ ላዝም ቱ።   
ሰኣል፡ ዕምረን ከም ዲብ እንቱ ቱ ሰኣል፡ ዕምረን ከም ዲብ እንቱ ቱ 

ዲብ ዐድነ ለልአትየ?  ዲብ ዐድነ ለልአትየ?  
በሊስ፡ አዋልድ ሐቴ ምዕል እት ህለየ 

ምን አካነት መሕቀፍ ወመትፋራክ 
ደወርህ (hatchery) እንዴ ፈግረያ ተን 
ለንትሰለመን። ምነ ወክድ ተውሊደተን 
እት ቀበት አምዕል ወሰር ዲብ እለ 
ቤትነ በጽሐ።  
ሰኣል፡ አንሳት ወተብዕን ከአፎ ሰኣል፡ አንሳት ወተብዕን ከአፎ 

ትፋሩጉ? ትፋሩጉ? 
በሊስ፡ ደወርህ መፈረግ ፍንቱይ 

አለቡ፡ ምናተ ናይ ተዋብ ወመትፋራይ 
ሰበት ተን እት ቀበተን ላዝም ተብዐት 
እግል ለአትሐዜ ቱ። ዎሮት ጂክ እት 
ምግብ ሰማን ዲርሆ ቱ ለትጠልቁ፡ እብ 
ክምሰልሁ ቱ ለመጽአ። 
ሰኣል፡ እት አክል አዪ ለገብእ ወቅት ሰኣል፡ እት አክል አዪ ለገብእ ወቅት 

ወልደ፡ ወአክልሚ ምእታይት ፈርየ? ወልደ፡ ወአክልሚ ምእታይት ፈርየ? 
በሊስ፡ እት 19 ሳምን ወልደ። እት 

አርበዕ ወሬሕ ወሰር በሀለት ቱ። 
ምን 19 አስክ 24 ሳምን እተ ሀለ 
ወክድ ህዬ ለትዋለደ ቤጭ እብ ሜዛኑ፡ 
ሸክሉ፡ እብ ዐደዱ፡ እብ አዳቃሉ ጀላብ 
እግል ልትሐቀፍ ከልትፋረክ፡ ብርንቶ 
ተአዳልዩ። እብ ምግባይ ተቅዪምነ ህዬ 
አስክ 95% ወላድያት ወፊርየት ተን። 
ሰኣል፡ እተ ወልዳሁ ቤጭ ሚ ሰኣል፡ እተ ወልዳሁ ቤጭ ሚ 

መትደጋግ እግል ልግበእ ቡ? መትደጋግ እግል ልግበእ ቡ? 
በልሲ፡ ምን መትሰባር፡ መትሰጣር 

ወክስሔ ጀላብ እግል ንጋብህ፡ ካፍየት 
አካን ወሊድ ደወርህ (nest) እግል 
ተሀሌ እግልከ ወጅበ። እለ አካነት 
እለ ህዬ ሕቃብ ሰኒ እግል ልትሸቄ 
ዲበ ቡ። ክእነ ገአ ምን ገብእ፡ ለቤጭ 
ኢልትሳበር ወኢረሴሕ። እተ ወክድ 
ወሊደን ህዬ ለቤጭ አጊድ እግል 
ትእረዩ ከትንስኡ ምነን ብከ። ሐቆሀ 
ለልትሐቀፍ ከልፋረክ እሉ ተዓሬ ከዲብ 
17 ዲግሪሰንቲግሬድ ሐፋነት እግል ስስ 
ምዕል ትደብኡ። ለኢልትሐቀፍ ቤጭ 
ህዬ አጊድ ተአዘብዩ። ሕነ ለሀደፍነ 
ለአሳሲ እግል ስገ ኢኮን። ለትወለደ 
ቤጭ እብ ሜዛን፡ ሸክል ወነዳፈቱ እንዴ 
ሜሜናሁ ነአትሐቅፉ። ሰወሲት እንዴ 
አፍሬነ ህዬ ክም ልትወዘዕ እንወዴ።     
ሰኣል፡ ዲበ ኣለት ሐቂፍ (incuba-ሰኣል፡ ዲበ ኣለት ሐቂፍ (incuba-

tor) ከም ምዕል ከልአ?tor) ከም ምዕል ከልአ?
በሊስ፡ 18 ምዕል ጸንሐ። ዘርእ 

ለጸብጠ ወለኢጸብጠ ህዬ ለወክድ 

ለሀይ ተዓርዩ። ሐቆሀ አስክለ ኣለት 
መትፋራክ (hatcher) ትነስኡ። ሐቆሀ 
ማይ እንዴ ኢነአሰትዩ እብ መኪነት 
ፍንቲት አስክ ከረን አው መንደፈረ 
እነስኡ። ዲቡ መሓፈኒት ኣለት 
ለብእቱ መርከዝ ዓበዮት ደወርህ 
(Brooder Centre) ሀለ እግልነ። 
እቱ እግል ዎሮት ወሬሕ ከልአ ወክም 
ዐከየ ህዬ እት ሐረስቶት ልትካፈለ።  
እት ክል ሳምን 40 አልፍ ሱሱያይ 
ሐቆ አትሐቀፍነ፡ እት ሰነት ዎሮት 
ሚልዮን ወዝያደቱ እግል ነአትሐቅፍ 
እንቀድር። እግል መሰል፡ እት ሰነት 
2023፡ ሚልዮን ሱሱያይ አቅሐቀፍነ 
ወወዘዐነ። 
ሰኣል፡ እት ወልደ ለከልኣሁ ዕምረን ሰኣል፡ እት ወልደ ለከልኣሁ ዕምረን 

ከም ቱ? ከም ቱ?  
በሊስ፡ እት ወሊድ እብ ተቅዪም 

72 ሳምን፡ በሀለት ሰነት ወስስ ወሬሕ 
ጸንሐ። ለስስ ወሬሕ ወክድ ዕበያተን 
ወሸንገሎተን ቱ። ዎሮት ሖል ህዬ 
ቤጭ እት ወልደ እግልነ ለከልኣሁ ቱ። 
ክም አበረየ ወምን ወሊድ በጥረየ ህዬ፡ 
እግል ስገ ልትዘበየ። 
ሰኣል፡ ዝያደት እሊ ዕምር ወሊድ ሰኣል፡ ዝያደት እሊ ዕምር ወሊድ 

ለልአከልእወን ሐረስቶት ክም ህለውመ ለልአከልእወን ሐረስቶት ክም ህለውመ 
ልትሀደግ። እብ ከአፎ? ልትሀደግ። እብ ከአፎ? 
በሊስ፡ እግል ገሌ አውረሐት እት 

ወሊድ እግል ትጽበጠን ትቀድር፡ 
ላኪን ለፍሬሀን ምን ምዕል እት ምዕል 
ዲብ ልደሀር ቱ ለገይስ። እግል ዐለፈን 
ወብዕድ ለትአፈግሩ ማልመ ህዬ፡ ምስለ 
ወልደ እግልከ ለህለየ ልትሓወላሁ። 
ዶልዶል ህዬ ምኑ ወለዐልመ ዘይድ። 
ለእሉ ለሀይበ ቤጭ ወለፈግር እለን 
ማል ኢልትሳዌ። ክእነ ሐቆ ገአ፡ እግል 
ሕራድ ምን ትትነፈዕ እበን ለሐይስ።  
ሰኣል፡ ክም ዐበየ ሜዛነን ከም ገብእ?ሰኣል፡ ክም ዐበየ ሜዛነን ከም ገብእ? 
በሊስ፡ ለናይ ቤጭ ደወርህ ለጸዓዲ፡ 

1.8 ኪ.ግ. ገብአ። ለናይ ስገ ወቤጭ ህዬ 
አስክ 2.2 ኪሎ፡ ወዝያደቱ ልትመዘነ። 
ሓባርለ ቤጨን እበ እሱለን ልትፈናቴ። 
ለከርሱ ላኪን ህርዲ ቱ፡ ለበልዓሁ ዐለፍ 
ቱ ለሕብር ለልሐድድ።  
ሰኣል፡ አግቡይ ጽብጠተን ከአፎ ቱ?ሰኣል፡ አግቡይ ጽብጠተን ከአፎ ቱ?
በሊስ፡ ክቡድ ቱ፡ ወቅት፡ ፍክር፡ 

ሒለት ወአብሳር ብዞሕ ለሐዝያከ። 
ፍክር እብ በይኑ ሌጠ እቡ ኢትሄርር 
ምስለን። ወቅትከ ወሒለትከ ኩለ 
ዲበን ሌጠ ትወድየ። ለመርዒተን 
ክም ስልስለት ልጡም ቱ። ዲርሆ 
ወቅት ሀበኒ፡ አትሃጅከኒ፡ ራዔኒ ወለእለ 
ሐዜ ኩለ ወጅድ እግልዬ፡ ትብለከ። 
ምን ተሀይበ ህታመ ተሀይበከ፡ ሐቆ 
ይሀብካሀ ህዬ ኢትሀይበከ ሌጠ እንዴ 
ኢገብእ፡ እት ከሳር ክብድት ትካሬከ።    
ሰኣል፡ አፈችተን ኩሉ ጉሙም ቱ. ሰኣል፡ አፈችተን ኩሉ ጉሙም ቱ. 

. . . . 
በሊስ፡ ሰወሲት ክም ትፋረከ ምን 

አርበዕ አስክ ሰቦዕ ምዕል እተ ሀለ 
ወክድ፡ ለምንቃረን እግል ልትወርኬ 
ወጅቡ። ኢቀረጭካሁ ምነን ምን ገብእ፡ 
ኖስኖሰን ሕድ ናክሸ። እት ዕምር 
አርበዕ ወሬሕ ህዬ ተአትሳንዩ እለን። 
እሊ ለትወዴ ወሊድ እንዴ ኢለአነብተ 

በሀለት ቱ። 
ሰኣል፡ እብ ከአፎ ትቀርጩ? ሰኣል፡ እብ ከአፎ ትቀርጩ? 
በሊስ፡ መቅረጪት ኣለት ህሌት። 

ሐረስቶትመ ምነ እት ባካቶም ለሀለ 
መካትብ አፍረዐት ውዛረት ሐርስ 
እግል ልንስእዉ ቀድሮ። እግል 
ልትዛበዋመ ቀድሮ። 
ሰኣል፡ ቤት ደወርህ ከአፎ እግል ሰኣል፡ ቤት ደወርህ ከአፎ እግል 

ትግበእ በ፡ ወርሕበ ህዬ? ትግበእ በ፡ ወርሕበ ህዬ? 
በሊስ፡ ቤት ደወርህ ምህመት ተ። ሰኒ 

ለትሸቄት ወነዳፈተ ለዐቅበት እግል 
ትግበእ በ። እት ዎሮ ምትር መረበዕ 
ዐስር ዲርሆ እግል ተኣቴ ትቀድር። 
ለአጅናስ ወግዝፍለ ደወርህመ ምህም 
ቱ። እግል መሰል፡ ምን እለን ደወርህ 
ለጸዓዲ፡ 10 ሱሱያይ እግል ልጽበጥ 
እከ ቀድር። አክ’ለ ዲብ ለዐብየ ጌሰየ 
ህዬ፡ ላዝም እት ክል ምትር መረበዕ 
እት ሐምስ አው ስስ ተአውሕደን።  
ሰኣል፡ እት ምትር መረበዕ ዝያድ ሰኣል፡ እት ምትር መረበዕ ዝያድ 

ዐስር ምን ተአሰክን ህዬ ሚ ምድረት ዐስር ምን ተአሰክን ህዬ ሚ ምድረት 
ቡ? ቡ? 
በሊስ፡ እተ ኢለአትሐዜ ፈጸም 

ወጠላለት ትካርየን ህሌከ። እሊ ህዬ 
ባክቴርየ ወጀርምስ ብዕድ ለአትባዜሕ 
ዲበን። እብ ሰበቡ ለትጀሬ ደማር ህዬ 
ክብድት ተ። ሰበት እሊ ደወርህ፡ እት 
አካነት ሰኔት፡ ጣፍሐት ወዲብ ሓለት 
ጀው ሰኔት እግል ልስከነ በን። ካፊ 
ዐለፍ ወማይ ሲቶ እግል ለሀሌ እለን 
ወጅብ። አካነት እንዴ ጨበት ዲበን 
እግል ልትፈጸመ አለበን። 
ሰኣል፡ ገሌ ሐረስቶት ዲብ ተዋብ ሰኣል፡ ገሌ ሐረስቶት ዲብ ተዋብ 

ደወርህ፡ “ናጫብ ሕድ” ክም ፈርሀት ደወርህ፡ “ናጫብ ሕድ” ክም ፈርሀት 
ለዐሉቡ፡ እግል ሚ?  ለዐሉቡ፡ እግል ሚ?  
በሊስ፡ ክምሰለ እንብሉ ለጸንሐነ ሕድ 

ሰበት በልዓ ቱ። አካን ሐቆ ጨበት 
ዲበን ክምሰልሀ ጠባዬዕ ናይ ናጫብ-
ሕድ ዲቡ ለኣትየን። 
ሰኣል፡ ለፈትያሀ ሓለት ጀው ዲበ ህዬ ሰኣል፡ ለፈትያሀ ሓለት ጀው ዲበ ህዬ 

ሚ ትብሊነ?ሚ ትብሊነ?
በሊስ፡ መስከበን ክል ዶል ውልዋል 

ለልአትዩ ወሐፋነት ለልሀይበን አውመ 
“መርወሐት ጠቢዐት-ventilated” 
ምን ገብእ ልትሐሬ። ክም ትፋረከየ፡ 
እሰልፍ ቅያስ ሐፋነት አው ሐዝ ገሮብ 
ዓዲ 37 ዲግሪ ሰንቲ ግሬድ (ዲ.ሰ.ግ) 
እግል ልግበእ ወጅቡ። አክለ ዲብ 
ለዐብየ ጌሰያተ ህዬ፡ ለቅያስ ሐፋነት 
ክል ሳምን ዲብ ተአነቅሱ እለን እግል 
ቲጊስ ብከ። ክልኦት ወሬሕ ክም ወደየ 
ላኪን፡ ለንቡር ቅያስ ሐፋነት 21 
ዲ.ሰ.ግ እግል ልንሰአ ቀድረ። ምኑ 
ወተሐት እግል ልንቀስ አለቡ። ሰበቡ 
ህዬ ደወርህ ሐቆ ቀ’ረ ዐለፍ ኢበሌዕ። 
ሐቆ ኢበልዐ ህዬ እግል ልትማየት 
ቱ። ሰበት እሊ፡ ምን ገጽ አስቦሕ 
ምን ነብረ ወለዐል፡ ሓለት ሀወእ ሰኔት 
ተአትሐዝዩ።  
ሰኣል፡ ዲብ ኤረትርየ ዐድነ እግል ሰኣል፡ ዲብ ኤረትርየ ዐድነ እግል 

ተዋብ ደወርህ ለትናስብ ሓለት ጀው ተዋብ ደወርህ ለትናስብ ሓለት ጀው 
ለቡ አካናት እስዉ ቱ?ለቡ አካናት እስዉ ቱ?
በሊስ፡ ከረን ወድዋራተ፡ መንደፈረ 

ወደዋይሒሀ፡ ዐዲኳለ፡ ክምሰልሁመ 
ግንደዕ ወድዋራተ ጽዱቅ ድዋራት 

ተዋብ ደወርህ ክምሰል ቱ እኩዳም 
ህሌነ። ክምሰል ከረ ከረን ወመንደፈረ 
ለመስል ተየልል ሓለት ጀው ለቡ 
አካናት እብ ዓመት ውጡይ ምድር 
ደወርህ ቱ። ምኑ ወኬን ላኪን፡ 
ለአማክን ሰኒ ብሩድ አው ሰኒ ሕፉን 
ገብአ ምን ገብእ፡ መብረዲ ወመሓፈኒ 
ኣላት እግል ለአትሐዜካ ቱ።  
ሰኣል፡ ጠባዬዕ ደወርህ ከአፎ ቱ? ሰኣል፡ ጠባዬዕ ደወርህ ከአፎ ቱ? 

እት ፍንጌለ ናይ ምድርነ ወለትዳቀለ እት ፍንጌለ ናይ ምድርነ ወለትዳቀለ 
ደወርህ ናይ ጠቢዐት ተቃዪር ሀለ ደወርህ ናይ ጠቢዐት ተቃዪር ሀለ 
ገብእ?  ገብእ?  
በሊስ፡ ናይ ዐድነ ኖሰን ምን ከደነን 

እት ልትለቀመ ልትመወነ። ለናይ 
ካርጅ ላኪን እብ ዋጅብ ለትዳለ እለን 
ዐለፍ እግል ተአብለዐን ብከ። እት 
ብዕድ ሓጃት ብዞሕመ መትፈናታይ 
በን። 
ሰኣል፡ እሊ ዲብ መአሰሰትኩም ሰኣል፡ እሊ ዲብ መአሰሰትኩም 

ትዉብ ለሀለ ደወርህ ሚ ተአበልዕዉ? ትዉብ ለሀለ ደወርህ ሚ ተአበልዕዉ? 
ወነብራሁ ምን አየ ትረኩበ? ወነብራሁ ምን አየ ትረኩበ? 
በሊስ፡ ምን ኩሉ እንዴ ትቃመመ 

ለትሸቀ ዐለፍ ደወርህ ካብ ኩሉ 
ተቓሚሙ ዝተሰርሐ ውሁድ መግቢ 
(concentrated food) እንወጅድ 
እሉ። እት መካዝነ ክሩይ ለረኤኩሙ 
ዐለፍ፡ ምን ኔዘርላንድ ለአምጸአናሁ ቱ። 
ምን ድወል ብዕድመ ነአገርህ እለን። 
ለምኑ ልትሸቄ ስነዕ ወቀመማት ረከብነ 
ምን ገብእ ህዬ፡ ኖስናመ ነአዳሌ። 
ሰኣል፡ ደወርህ ሐ’ሳስ ክምቱ ሰኣል፡ ደወርህ ሐ’ሳስ ክምቱ 

አሰአልኪነ። ከደወርህ ሕማም እግል አሰአልኪነ። ከደወርህ ሕማም እግል 
ኢልጽበጡ ሚ እግል ኒዴ ወጅብ?  ኢልጽበጡ ሚ እግል ኒዴ ወጅብ?  
በሊስ፡ ለዐቤት ወለሔሰት “መዳፍዐት 

ሕማም” ተ። ደወርህ እግል ትዳፌዕ 
እሉ ድኢኮን፡ ስራይ ብዕድ አለቡ። 
እሊ በሀለት ህዬ ለትአትሐዝዩ ፍድኢት፡ 
ስራይ ወቪታሚናት ሐቴከ ክ’መ 
አትሐዘዮተ እብ ዋጅብ እግል ተሀቡ 
ብከ። እት ዘርበት ደወርህ ወመሳክቡ 
ሕማም ለልአመጽእ ጀራሲም ወብዕድ 
ነኣይሽ መክሉቃት እግል ኢልብይእዉ፡ 
መታብዐት ሰኔት እት ትወዴ፡ 
መንገፎሀን እግል ተአድምን ወጅበከ። 
ሕማማት ገሽለት እብ አዳም፡ ንዋይ፡ 
መካይን ወብዕድ ኣላት እንዴ ትረፈዐ 
እተ መሳክብ ደወርህ እግል ኢልእቴ 
ልብ እንዴ ከሬከ እግል ትዕቀብ ወጅብ። 
እተይ ብርኩትመ ምነ ዑፉይ ደወርህ 
ቱ ለእንረክቡ። መካስብ እግል ትጃቅፍ 
ሐቆመ ሐዜከ፡ ዓፍየት ደወርህከ ሰልፍ 
ክሉ እግል ትርአየ ወጅበከ።                               
                                  ትተላሌ….ትተላሌ….

ሕዱግ ስሌማን
ሸባብሸባብ

ብንየት ናይ ዐውቴ ተፍኪር
ዶ/ር ዑመር ዑስማን

              
እት አምዕላይ መንበሮነ እበ 

እግል ልትቀርሮ ለልትአገሞ አው 
ኢፋሎታይ ፍክርያት ለመለአው 
አንፋር ሳድፉነ። እሎም አንፋር 
እሎም ለበዘሐ ወቅት እብ ገብእ/
ጌማም ለከድሞ ወእት ደዋይሖም 
ለህለው አንፋር ለልትዓየሮ ወግረ 
ለልስሕቦ አንፋር ቶም። እሊ 
ኢፋሎታይ ተፍኪር አክልሕድ 
ክም ጥልት ሸፈት ቱ። በርሀት 
ከልእ ወሰአየት ለአበትክ። እግል 
ዎሮ ሰኒ መጃል አው መክሰብ 
ለልትረከብ ምኑ በርናምጅ እንዴ 
ለአነብት ለለአቀስኖ ወለለአወድቆ 
ቶም። 
እብ ድድ እሊ ለእንርእዩ ምን 

ለሀሌ ናይ ዐውቴ ትፍኪር ውላድ 
አዳም መባጽሖም እግል ለአግዱ 
ወልትዐወቶ ተረቱ ዐባይ ተ። እግል 
መሰል እብ ኣንጂ ዚመርማን፡ ሰማን 
ንቃጥ እግል ጠወሮት አሆታይ 
ተፍኪር ለብል ክቱብ ጣቤዕ ዐለ። 
ከአዜ እለን ምክነ እግል ንፍተሕ 
ወአሆታይ ፍክር ንጠውር ለሰድየ 
ንቃጥ እግል ንርኤ ቱ። 
1. ብንየት ተፍኪር1. ብንየት ተፍኪር
ክም እሊ ጅንስ ወቃዐት ትብኔትነ 

ወሕልምነ ለዐቤ። ሕዱድ ፍክርነ 
ቅያስ ለአለቡ እግል ልግባእመ 
ሰዴነ። እግል ተጃሪብነ በደል 
እብ ለተዐወትናሁ ወለፈሸልናሁ 
እንቀይሙ: እግል ክሉ እብ 
አሆታይት ዕን እግል ንርአዩ 
ለአቀድርነ። 
እት መንበሮ ሐያት እኩይ 

ወሰኒ ሓላት ሳድፈነ። እሊ ህዬ 
ክመ አስክነ ለልትለክአፍ እበን 
እብ ርእየት: እሊ እግል ደረርነ 
ለትለከፈ እትነ እበን: ቤት እግል 
ብንየት ክም ጦብ ንትነፈዕ እቡ። 
ምን እሊ በሀል ለእንፍህሙ ምን 
ለሀሌ ክሉ ለሳድፈነ እኩይ ሓጃት 
እብ ዕን እኪት እንዴ ኢገብእ: 
እግል ጸሪብነ ወአስነዮትነ ለከደሞ 
ክም ቶም ነኣምር።  እግልሚ እት 
ብንየት ወወሰኮት አሆታይ ተፍኪር 
ሐቆ ኢህሌነ: ለበጥረ ወለኢከድም 
ምክ ክም ህለ እነ ሸሬሕ ልብል 
ካሮል ድወክ። ክም እሊ ሐዲስ 
አፍካር ለኢወስክ ምክ ህዬ እት 
ከጠር ለከሬ ቱ። እግል ኢንዕቤ 
ወኢንወስክ ከረዐነ። እት ዓበዮት 
አሆታይ ተፍኪር ለልትረከቦ 
አንፋር: ቅድረቶም እግል ልፈትሾ 

ወለኣምሮ ሰበት ሰድዮም ምህነቶም 
ወነፍሶም እት ጠወሮት ተረቱ 
ውቅል ተ።
2. ጀርቤ ሐቆ ኢሀሌት ዐቦት 2. ጀርቤ ሐቆ ኢሀሌት ዐቦት 

አለቡአለቡ
“ሐት ሐቴ ዶል ምን ረአስ 

ቅራር እግል ትንጠር ብከ” ትብል 
ዚመርማን። እሊ በሀል እሊ ሐት 
ሐቴ ዶል እግል ሓጃት ምን 
ልሙድ ናይ ምትዐት ሓለትነ 
እንዴ ፈገርነ፡ እግል ንጀርቡ ክም 
ለአትሐዜ ተአሽር። ክእኒ ወዲ 
እግል ምክነ እት ወርጠት እብ ከሪ: 
ሐዲስ ፍክር እብ ሽፋገት እግል 
ለአምጽእ ጀብሩ።
 እሊ ህዬ እት ሐዳስ ደረጀት 

እግል ንትዐዴ አው ንዕቤ ስዴ።  
እግል ንጀርብ ከጥወት ለእነስእ 
ሐቆ ኢገአነ እግል ንትዐወት 
ትብኔት አለብነ ባህለት ቱ። ከለጥ 
እግል ኢልውደው ለፈረሆ አንፋር 
ስምዐቶም እግል ኢትእኬ ወአዳም 
ኢልሕመዮም ቱ ለልብህጆ። እንዴ 
ኢትጀርብ ህዬ ዐውቴ እብ ከአፎ 
እግል ትምጻእ!
3. ከለጥከ እንዴ ትከበትከ ሄራርከ 3. ከለጥከ እንዴ ትከበትከ ሄራርከ 

አተላለዮትአተላለዮት
እምተሓን ውድየት ምን ከለጥከ 

ደሪስ ለሐብር። ሐት ሐቴ ወቅት 
ሸኪፍ ወህንቅልቀል ብህለት እት 
ለኢተሐሰበ ወቅት መናፍዕት 
እግል ለአምጽእ ቀድር። 
እግልሚ እሊ እግልከ ለሳደፈ 

ከለጥ ምንለ ለዐልካሀ ደረጀት አስክ 
ለዐቤት ምዕራፍ ባብ ለከስት እግል 
ልግባእ ቀድር። አጥራፍነ እት ክል 
ወቅት ሚ እግል ንውዴ ወጅበነ 
ዝክርያት ወተፍኪር ለሀይበነ 
ትብል ዚመር ማን። ህተ ትብል 

እሊ ምስል ሹዑራትነ ለልትጻበጥ 
ዝክርያት እግል ረዪም ወቅት ዶል 
ነአንተብህ እሉ ንጠወር ወድራሰት 
እንከስብ።
4. አኖካይ እግል ዝያድ ትብኔት4. አኖካይ እግል ዝያድ ትብኔት
ደረጀት ድራሰትነ እብለ ኢከስስ: 

ዕልምነ ወቅድረትነ ምን ወሰኮት 
ሐር እግል ነአቅብል አለብነ። 
ጽምእ ዕልም እብለ ገአት ልግባእ 
ሓጃት እግል ልርዌ ኢቀድር።  
እሊ ሓዚ ወተዊር አምር እት ክሉ 
ዕምርነ ለኢበጥር ወኢልትከለስ ቱ። 
አኖካይ ወትብኔት ምነ እት ቀደምከ 
ለህለ ዐነክል ወኬን ለህለ እግል 
ቲቱር ወትርኤ ለለቀድር ጠባዬዕ 
ቱ። እሊ ህዬ ምክነ እብ ቅድረት 
ዕልም እግል ልዕቤ ወአሆታይ 
ፍክር ንብኔ ሰዴነ።
5.ናይ ብዕዳም አንፋር ዐውቴ 5.ናይ ብዕዳም አንፋር ዐውቴ 

እብ ፈረሐት መትከባት እብ ፈረሐት መትከባት 
ናይ ብዕዳም አንፋር ዐውቴ ምን 

ልብነ እብ ፈርሐት መትከባት: 
ምስልነ አው እት ደዋይሕነ ሸቁ 
ለህለው አንፋር እግሎም ሸረፍ 
ክም ነሀይብ ለአሸር።  
እሊ ህዬ አስክ አሆታይ ተፍኪር 

ብንየት ነሰአነ። ክእኒ ውድየት 
ፈጅርመ ሕነ ዶል ንትዐወት 
እሎም አንፋር ምስልነ ፈርሐትነ 
እግል ለዐይዶ ነፈዐነ። ናይ ብዕዳም 
አንፋር ዐውቴ ምን ልብነ እብ 
ፈርሐት ዶል ኢንትከበት: ናይነ 
ናይ መትዐዋት በክት ቱ ተሐት 
ልትከሬ ለህሌ።
6. ኢፋሎታይ ተፍኪር6. ኢፋሎታይ ተፍኪር ምኑ እብ 

አዚም አሆታይ ተፍኪር መትመዋን
ለበዝሐ ወቅት ክም አንፋር 

ለነአርእዩ አክላቅ ወጠባዬዕ ናይለ 
እት ደዋይሕነ ለህለው አንፋር ቱ። 
ጂም ሮህን፡ ክል ነፈር ክም ምግባይ 
ወግም ወፍገሪት ናይለ ለበዝሐ 
ወቅቱ ምስሎም ለለሓልፍ ሐምስ 
ነፈር እግል ልትሸረሕ ቀድር 
ልብል። 
እሊ ፍክርነ እግል ለበዝሐ 

ወቅትነ ለነሓልፍ ምስሎም አንፋር 
መስል በህለት ቱ። ሰበት እሊ እት 
አምዕላይ መንበሮነ እግል ምክነ 
አሆታይ ተፍኪር እብ ምልአት 
ወመትዐዋት፡ ምስል ምን ወቅትነ 
ናሓልፍ ሕርየት ወራትዓም 
መሳኒት ሀለዮት ለአትሐዜነ። 
እግልሚ ለሔሰ ምክነ ወለሔሰት 

ሐያት እግል ተሀሌ እነ ነፍስነ 
ምስል አሆይታይ ፍክርየት እግል 
ልመዉነ ለቀድሮ አንፋር ንጽመደ።
7. ዑፉይ ምክ ወጅስም7. ዑፉይ ምክ ወጅስም
ለበዝሐ ወቅት ውላድ አዳም እት 

ዓፍየት ገሮብነ ንትአየስ። ልግባእ 
ደአም ገሮብነ ወምክነ ክሎም 
ዑፉያም ዶል ገበኦቱ ምልእት 
ዓፍየት ህሌት እነ እግል ኒበል 
ለእንቀድር። ትሩድ ጅስም እት 
ብከ: አሆታይ ፍክር ለትመለአ 
ምክ ሐቆ ኢሀለ: ሰኒ ፍገሪት እግል 
ትርከብ ኢትቀድር። ናይ አምዓላይ 
ወራታትነ እብ ዋጅብ ወራታዐት 
እት ወቅቶም እግል ነአትምሞም 
ገአነ ምን ገብእ ዑፉይ ምክ 
ወገሮብ ለአትትሐዜነ። 
እግል እሎም ክልኦት ክፋላት 

ገሮነ ዑፉያም ወዲ፡ እግል ነፍስነ 
ክም ለኢትትከለስ ጣቀት ወሰዖት 
ወሀዪብ ቱ። እምበሊ እሊመ 
ገሮብነ ወምክነ ዑፍያም ሐቆ 

ሀንደሰት
ዕልም ሀንደሰት(ኢንጂነሪን) ዎሮ ምነ ዐበዪ፡ ከፈፈል ድራሰት እት ገብእ፡ 

እት ብሕስ ወሽቅየት ሐዳይስ ሓጃት ረክዝ ወመቅድረት ወፍክር ወድ 
ሚን ኣድም ፈትሽ። ሀንደሰት እት ሐያት ወድ አዳም ዐባይ ተረት ለቦም 
ሓጃት እብ ሽቅየት፡ ምነ እት አወል ለልትረከቦ ከፈፍል ዕልም ቱ። 
መብዝሑ አዳም ሀንደሰት ምስል፡ ብንየት አብያት ለአጻብጠ፡ ልግበእ 

ደአም እሊ ንኡሻይ ክፋል ናየ ሌጠ ቱ። ሀንደሰት፡ ክለን ናይ ጠቢዐት 
ዕልም እት ለሓብር፡ እግል ሕሳብ ህዬ ክም ዔማቱ ወመበገሲሁ ለነስአ 
ማደት ዕልም ተ። 

ክፈፍል ሀንደሰት ብዞሕ እት ገብእ፡ እትለ በዘሐየ ጃሚዓት ለልትሀየበ/
ልደረሰ ላኪን፦ (ናይ ብነ ሀንደሰት) ሲቪል ኢንጂኔሪን፡ (ናይ ኤለትሪክ 
ሀነሰት)ኤለክትሪካል እንጂኔሪን፡ (ናይ ከሚካል ሃንደሰት)ከሚካል ኢንጂኔሪን 
ወናይ መካኒክ ሀንደሰት(ሜካኒካል ኢንጂኔሪን) ልትበህሎ እት ህለው፡ እት 
ጅወቶም ብዝሓም ዐባዪ ከፈፍል ቦም። ለፈይሐ ወለገደመ ፍሮዕ ናይ 
ሀንደሰት፡ ናይ ሲቪል ሀንደሰት ቱ። እት አፍገሮት ወስንዐት ናይ ሐዳይስ 
መባኒ፡ አግቡይ፡ በዋቢር ወብዕድ ህዬ ረክዝ።
እት እድንየ ለለአትፈክሮ ዐባዪ ወዐጃይብ ላቶም መባኒ፡ ጽርግያታት፡ 

አግቡይ በዋቢር፡ መጣር ጥያራት ወሚናት እብ ሽቅየት፡ ተእሪክ ለሸቀ 
ወሸቄ ሀለ ክፋል ሀንደሰቱ። ገሌ ምነ እት ሐንቴ ናይ ስቪል ሀንደሰት 
ለህለው አፍረዐት፡ ክም ናይ ምህዘት ሸክል ወብነ ወናይ ራቀቦት አጥራፍ 
ሀንደሰት እግል ንስሜ እንቀድር።
ናይ ኤለትሪክ ሀነደሰት እት ሽቅየት ወምህዘት ለትፈናተ ናይ ኤለትሪክ 

ሓጃት ወእተ ክምሰልሁ እብ ጣቀት ለለሐፍዝ እት ገብእ፡ ትሩድ ካድም 
ወብሕስ ምነ ገብእ እቶም፡ ከፈፈል ናይ ሀንደሰት ቱ። እት ሐንቴ ናይ 
ኤለትሪክ ሀንደሰት ምንለ ህለው አፍረዐት ህዬ ክም፡ ናይ ኮምፒተር 
ሀንደሰት፡ ናይ ኤለክትሮኒክስ ሀንደሰት፡ ናይ መዋሰላት ወእትሳላት 
ሀንደሰት ቶም።
ናይ ኬሚካል ሀንደሰት ህዬ እት ሽቅየት ወአትቃመሞት ለትፈናተ፡ 

ከሚካላት፡ አድውየት ወነበሪት ከድም። ናይ መካኒክ ሀንደሰት እት 
ሽቅየት፡ ስንዐት ወአስነዮት ለትፈናተየ ዐረባት ወማሽናት ሸቄ።  ብዕዳም 
ነኣይሽ ከፈፈል ሀንደሰትመ ህለው ክም፡ ናይ ዝራዐት ሀንደሰት፡ ናይ ማይ 
ወበሐር ሀንደሰት ወብዕድ።

ገአው ሰንያም ሓጃት ናይ አኖካይ 
ወመትጸባር ንየትነ ትወስክ።  ምን 
እሊ ለእንርእየ ምን ተሀሌ፡ ክመ 
እግል ነፍስነ ነብረ ሰኔት ወርያደት 
ለለአትሐዝዩ፡ ምክናመ ትሉሉይ 
ቅራአት ወዕልም ወሰኮት ክም 
ለአትሐዝዩ እግል ንትረሰዕ አለብነ።
8. ጣቀትነ ክል ዶል እግል 8. ጣቀትነ ክል ዶል እግል 

ንወስኮ ንጀርብንወስኮ ንጀርብ
ዶል ንትሀኬ ወሽቅል ነአቤ 

ኢፋሎትታይ ተፍኪር ባብ እንዴ 
ረክበ ለአቴ ክም ህለ ኢንትረሳዕ። 
ኢፋሎታይ ተፍኪር እግል 
ናይ ጣቀት መክዘናቱ እት ባሕ 
ለቀይር።  ሰበት እሊ ክል ዶል 
ጣቀትነ እት መስለሐትነ እግል 
ነአውዕል፡ ክም እሎም ለኢነፈፈዖ 
ኢፋሎታይ ተፍኪራት መእተዪ 
እግል ንፍተሕ እሎም ኢወጅብ። 
እግል ገሮብነ ርያደት ወእግል ምክነ 
ዕልም ወሰኮት ጣቀት ለወስክ  እነ 
ወለዐውቱነ ሰበት ገበአው ጽዋርነ 
ንውደዮም።



ሐብል ተለፎን ረዪም
ዎሮት ግሉል ተለፎን አስክ ሸሪከትለ እትሳላት ወደ፡ ሙወዘፍለ ሸሪከት 

እንዴ ትከበተዩ፣ “መርሐባቡ ሚ እግል እስዴከ ተሐዜ” ቤለዩ።
ህቱ ህዬ፣ “እሊ ምስልዬ ለሀለ ሐብለ ትለፎን ሰኒ ሬመ ዲብዬ፡ ከእንተ አዜ 

እተ ጎርከ ዲብ እንተ ሽውየ እግል ትስሐብ ምኑ ትቀድር ማሚ” ቤለዩ።

ልባብ   ልባብ   
ስልፍ ትጃረት እሲት ተስልፍ ትጃረት እሲት ተ

ነፈር ሓግል እት ወዚፈቲት 
ሐምቀት ለሸቄ ዐለ፡ ሐቴ 
ምዕል አመተ አለቡ እብ 
እሲቱ (ሐሙሁ) መጸዩ ከክም 
እለ ቤለዩ፣ “መለሀይ ረቢ 
ፍረህ ወነቢ ትከለብ ወእሲትከ 
ገለ ክም ጅብነት ባኒ ወፉል 
መስል ትዛቤ እለ፣ እሊ 
አሰጊት ወሐይስስ ወፍሬታት 
(ፈዋክህ) ለእሉ ትደንክ እተ 
ህሌከ መሽገት ምኑ ወረሐ 
ተአብዩ ህሌት”። 
ለእናስ “እለ ክም ሰመዕኮ 

ምን ክትርመ አስተቅረብኮ 
እንዴ ኢልትፈሀመኒ አፉዬ 
አግሀጸ ወለእለ እብለስ እቱ 
ቀዌኮ፣ ሐሙዬ ለቤሌኒታ 
ሐቴመ ኢፈሀምኮ ምነ፡ 
ወሚ አትለሐዜ ክም ቤለያ 
ወለሐቴመ እግል እፍሀም 
ምኑ ኢቀደርኮ። እብላዬ 
ትም እት እብል ዐድ ክም 
ዐቅበልኮ ወእግል እሲቼ ክም 
ትሰአልክወ፡ ምድር እት ሐን 
እገርዬ ለለአተሀንቀጥቅጥ ዐጃይብ ወምስተንክር አስመዐተኒ” ልብል። 
እሲቱ ዐድ እግል ትጋኔሕ እተ ትገይስ እቱ ወቅት ስገ ወሔሳስ ወደለ 
ጠዐመ ነበሪት ዶል ከሩ እለ፡ ህተ ህዬ “ኬን ቦሉ ምንዬ፡ እሊ ነበሪት 
እሊ ላሊ ወአምዕል እትገረሩ ህሌኮ” ትብል ወሐቴ እንዴ ኢትነስእ 
ምኑ ክም እለ ትብሎም፣- እሊ ነበሪት እሊ እናሰ ሐበት ክም ኢጠሜዕ 
ምኑ ዲበ፣ ወምን ክትርመ ለአበዙሑ እተ ክም መሽገት ምኑ፣ ወረሐ 
ተአብዩ እተ ክም ህሌት፣ ሰገ ወፍርታት ጺናሆም እግል ትጼኔ ሸንሀት 
ክም አለበ፣ ክም ከረ ጅብነት ወፉል ወእሎም ለመስል ነበሪት ምን ሀለ 
እሎም፣ ሽንሀት እሎም ለመስሎ ነበሪት ክም ህሌት እለ ተአስእሎም 
ወብእሰ ሐቴመ ዶል ክም ኢልትዛበዮም እለ ተሀድግ እሎም ዐለት፣ 
ምናተ ለአማን ህተ እት ቤት ብእሰ ዲብ እንተ እግል ስገ እት ቀበት 
ወሬሕ አውመ ክልኦት ወሬሕ ሐቴ ምዕል እግል ጼነ ሌጸ ለአገርህዉ 
ዐልው፣ ወለበዝሐት ሙነቶም ባኒ ወማልሐት ጅብነት ሌጣ ተ ዐለት፣ 
ለእናስ እግል ከብዱ ወከብድ እሲቱ ለትመልእ ነብረ ለልትዛቤ እቡ 
ማል ይዐለ እሉ፣ ምናተ እለ እሲት ለሳልሐት እናሰ እት ቀደም ዐደ 
ሑሹም ወሻንን እግል ልግበእ እለ ምን ፈቴት ቱ፣ እግለ ሕግላን 
ወለሰፍረ እንዴ ከሀለት ብእሰ እብለ ሕግላኑ ዎሮትመ እግል ኢለዐይሩ 
ተሐቤዕ እሉ ወትሰትር ለዐለት፣፣ ወምን እሊ ወኬን እንዴ ሐልፈት 
ተአትሓጥሩ ወተአትናይቱ ወእብለ እሉ ለአርኤ ሰብር ጀዛሁ ምስል 
መንባሁ ዐቢ ክም ቱ ተሀድግ እሉ ዐለት።
አይወ እሲት ሳብረት ወሳልሐት። ተከዪ አብያት ስሚንቶ ወእበን 

ኢኮን፣ ታክያት ቤት እሲት ሳልሐት ሌጣ ተ።  

ዩስፍ እድሪስዩስፍ እድሪስሕበርበሮሕበርበሮ

ተበሰምተበሰም

ወድ ኣደሚ ለእበ መጽጽ ህቱ 
ሙፈክራይ መክሉቅ ሰበት ገበአ ቱ፡ 
ከምን እሊ ተፍኪር ምን በጥር ላመ 
መጺጸቱ ወበጥረት ዐለት።
መጺጸት ክልዶል ክመ እግልነ 

ለልትረኤነ ወለት ከሳር፡ አውመ 
ፍገሪት ሕግላን መፈሽል ኢኮን፡ 
ህተ እትለ በዝሐ ወቅት ፍሬተት 
ፈዛዐት ተ። 
ሔዋን እግል ሐቴ ዶለቲት መጽጽ 

ወሐቆሀ ልትረሰዕ፡ ምናተ ወድ 
ኣደሚ ህዬ አልፍ ዶል መጽጽ፡ እሊ 
ህዬ ህቱ እትለ ጀረ ቴለል ሰበት ዐለ 
ሌጠ እንዴ ኢገብእ፡ እግለ ጀሬት 
ክለ ምን ሐዲስ እት ሕሳባቱ ሰበት 
ደግመ፡ ለአስተንትነ፡ ወምነ እግል 
ልትሐመሉ ለቀድር ወለዐል ሰበት 

ዝበድ ዝዖታትዝበድ ዝዖታት
ክ’መ እለ ትፍቴ ለኢትነብረን አውቃት ካልእ ዶል ኢለዐቀብለ፡ ወምስለ 

እሉ ትፍቴ ሓይሰት ወሐምቀት ለኢትብል እበን ሽዑራት እግል ትክሰአን 
ኢትቀድር .. ሐቴ ዘዐት ፈተ ምስል መለሀይ ምን ኣላፍ ጭቀም ዕንቦበ 
ለእት ቀብሩ ትከርየን ትትፈደል፡ ወእግል ዲመ እት መጦርነ ለነብር 
ነፈርመ ይሀለ፡ ሰበቡ ህዬ ክሎም ለእሎም እንረክብ አንፋር እት መባትክ 
አግቡይ ሰበት ሰድፉነ ቱ። 
ገሌሆም እግል ዶሉ ምልህዮትነ በህ ለትብሎም ህለው፡ ገሌሆም ህዬ 

ርሕነ ሰኒ ትፈትዮም ወብዙሕ እንደፍእ ዲቦም፡ ምናተ ክመ ሐምዳለ 
አስቦሕ ሻፍጋም እት እንቶም ለሐልፉነ። ከእግለ አምዕሎታት ክም 
ሕብር ሐዲስ ለልዐረያነ እቡ ሕሳብነ እግል ኒዴ እሉ ወእግል ንሕፈዙ 
ብዲብነ፡ ወእግ’ለ እሎም እንረክብመ እህትማም እግል ነሀቦም ወእት 
ሐያቶም ሓዲስ ጋራት ክም ረከበው እግል ነአተሽዕሮም ብዲብነ። ወደለ 
እሉ ሰደፍነ እግል ንድረስ ምኑ ሕሳብ እግል ኒዴ ብዲብነ፡ በሀለት፡ 
ለኢረውየ ዕንቦባታት ልትሰውሰየ፡ ወለኢትትሐረስ ምድርመ ትትሀመል፡ 
ወሽዑራትመ እተ ክምሰልሁተን ወአንፋሳትመ እለን መስለ።  

ምነ አግደ እት ተእሪክ ምነ አግደ እት ተእሪክ 
ዐድነ ዐድነ ምህማት ላተን ዕሎታትምህማት ላተን ዕሎታት
• 1972 (ሰብተምበር) ድድ ኢትዮበየ እብ ደረሰ መዛሀራት ሰላም ቀንጻ፡ 

እብ ሰበቡ ህዬ መዳርስ ኤረትርየ ትዳብኣ።
• 1973 (ፈብራይር) ፍንጌ ጀብሀት ታሕሪር ወቅዋት ተሕሪር ሸዕብየት 

መዕረከት ገረግር ገብአት፡ ጀብሀት ታሕሪር ኤረትርየ እግለ አስክ እለ ታክብ 
ለዐለት ቅዋት ታሕሪር ሸዕብየት እግል ትፍለለ ኢቀድረት።
• 1973 (ሰብተምበር) ቅዋት ታሕሪር ሸዕብየት (ስዶሓ ዒላ) ወቅዋት 

ታሕሪር ሸዕብየት (ዓላ) እንዴ አተሐደየ አሳስ ናይ  ጀብሀት ሸዕብየት ተሕሪር 
ኤረትርየ ገበአየ።
•  1974 (ፊብራይር - ሰብተምበር) እብ ሰውረት ኢትዮብየ ድድ ሕክም 

ምልክ ሃይለስላሰ፡  ዲብ ኤረትርየ ዓስከራይ ዕስያን ገብአ።

በሀል በሀል 
• ባልከ ርዩሕ እት እንቱ እግል ትንበር ገብአከ ምን ገብእ፡ ሐቴመ ፍህም 

ክም ይህሌከ ትም ውዴ፡ ወክም ሐበትመ ርኢ ይህሌከ አምሽሽ፡ ወሐቴመ 
ክም ኢተአምር እብ ምልሃከ አሪም።
• ለእለ ብከ ንዕመት እግል ትዳይም ምስልከ ተሐዜ ገበአከ ምን ገብእ እት 

ቀደም ኣዳም ኢትህደገ፡ ክሉ ለአተንሴከ ለሀለ ፈታይከ ኢልምሰል እትከ። 
• ክል ዶል እት ዐቅልከ ሌጠ ኢትተርገዝ፡ እዲነ ዝያደት ዐቅል ሌጠ ኢኮን፡ 

ወክል ዶል እብ ልብከ ሌጠ ኢትፈክር እዲነ እግል ዓጥፈት አካን አለበ፡ ሐቴ 
ሌጠ ውዴ፡ አክል ሕድ እት ክልኤ እግሩ ለበጥር ነፈር ሌጠ ግበእ።
• ሐቴ ዕጨት ዶል ትወድቅ ክርንለ ውድቀተ ክሉ ሰምዐ፡ ደብዐት እብ ሓለ 

ትበቅል ዲብ ህሌት ላተ ወለሐቴ ክርንመ ኢትሰመዕ። አዳም እግል ዐቦትከ 
ልብ ኢከሩ ዲበ ህቶም ዶል ትወድቅ ሌጠ ቱ ለለአንተብሆ ዲብከ።
• ክል ምዕል ሐዳስ፡ ሰፍሐት እብ ሃለ ዲብለ ምዕላይ ድያሪካ ተ። ከምስጢር 

ዐውቴ እግል እሊ ምዕላይ ድያሪ እሊ እትለ ለሔሰት ድግም ዶል ልትበደል 
ቱ።
• ሓልፈት ህሌት አለቡ፡ ለእሉ ትትሸነህ ነፈር እግል ትግበእ አንብት፡ ወእለ 

ኢገብአት ምን ግብእ ምን ሓዲስ እግል ተአንብት ሒለት እግል ተሀሌ እግልከ 
ሰእየት ውዴ።
• ለዔለ ኢገብአከ ምን ገብእ ደሎ ግበእ፡ ወደሎ ኢገብአከ ምን ገብእ ሐብለ 

ዶሎ ግበእ፡ ወሐብል ኢገበእከ ምን ገብእ ህዬ ምን ተሐምቅመ ፈሉከት 
ገበእ . . እበናይ ቅ’ዱራም እትለ ዔለ እንዴ ለክፈዉ ክርንለ ጨብረቅረቁ 
ለለአተንሱ ኢትግበእ።

ዕልም ዕልም 
ነፍስ ወሻም ነፍስ ወሻም 
• እብ አማን ለፈቴከ ነፈር 

ክል ዶል እብ ስምከ ነቅመከ።
•  ለልትቀደን እትከ ነፈር 

ዝያድ ክሉ ለልትአየስ እብከ 
ነፈር ቱ።
• ዕንታትከ እምበል ምስምሰ 

እንቤዕ ዶል ወድየ፡ ዎሮት ነፈር 
ስፍሉልከ ክም ሀለ ኣምር።
• ደለ እለ ትቤ እበ ለልትሐሰር 

ነፈር ዶል ትርኤ ህቱ ፋቲከ 
ክም ሀለ ኢትቅዌ።
• ለነፈር ለእሉ ፋቲ ህሌከ 

ክሉ ረእሱ ምን ልብከ እግል 
ተአፍግሩ ኢትቀድር፡ እት 
ኣምርተ ናይ እሊ ህዬ እለ እንተ 
አዜመ ፋቅዱ ህሌከ።
• ዎሮት ነፈር ፈቴከ ምን 

ገብእ እተ ገጹ አቅምት፡ ተሐት 
ገንሐ ምንከ ምን ገብእ ፋቲከ 
ክም ሀለ ኣምር።
• ለነፈር ለዶል ስካብከ እንዴ 

ፈቀድካሁ ልብ እንዴ ኢትከሬ 
ስሕቅ ዶል ትወዴ፡ እንተ ፋቲሁ 
ክም ህሌከ ኢትቅዌ።
• ስምለ እሉ ትፈቴ ነፈር 

ዶል ትሰሜዕ ህንዳገት ልብከ 
ትወስክ።
• ለናይ አማን ሻም ዎሮት 

ነፈር ትፈቴ ወእብ ሚ ምስምሰ 
ፋትሁ ክም ህሌከ ትትቀዌ 
እትከ።
• ለነፈር ለሐቆ እሊ ክሉ 

ሀገጊት እት ልብከ ተቀብ 
ብህልከ ሀለ፡ ምን ቅያስ ወለዐል 
ክም ትፈትዩ ሽክ ኢቲዴ።

ልትሐመል ቱ። 
ሕነ ለእንመጽጽ እበ ምስምሰ 

ሰበት ንትፋቀድ ቱ .. ሕነ እግለ 
ዐለት ሓለት ምስለ ጀሬት ሓለት 
እንቃርነ፡ እሊ ህዬ፣ ሕነ እግ’ለ እለ 
ጋብአት ወሎሀ ታርፈት ምን ተዐሌ 
ወሔሰት ገብእ? ለልብል ሰኣል ምን 
ቅያስ ወለዐል ሰበት ነአበዝሑ ቱ። 
ወእምበል እሊመ ዐቅል ሐረስ ሰበት 
አለቡ ለእቱ በጥር ሐድመ እሙር 
ኢኮን፡ ፈከሮት ተርጀመት ለሀይበነ፡ 
ምናተ እት ነፍሱ ለወቅት ዐውለ 
ተርጀመት እግልነ ለሐምሉ። ለእበ 
ንትሐለም ሒለት ለሀይበነ፡ ምናተ 
መጺጸትለ ውድቀት ህዬ ምን ቅያስ 
ወለዐል ክም ትገብእ ወድየ። ከወድ 
ኣደሚ ክልመ ቁሪነ ወሰካተ እት’ለ 

መጺጸት ወፍክርመጺጸት ወፍክር
እዲነ ለህሌት እሉ ሐሳስየትመ እት 
ዛይድ ገይስ።
ወምስል እሊ ክሉ፡ በጢር ምን 

ተፍኪር ሐል ኢኮን ሰከይ ቱ፡ 
ከለሐል ዐጠሎት ዐቅልነ እንዴ 
ኢገብእ፡ እግል ዐቅልነ ከፎ እንለብዩ 
ወምዶል እንፈክር ወምዶል 
ለጋራት እንዴ አምሸሽነ ምኖም እት 
ቅብላቶም ሐቴ መቃወመት እንዴ 
ኢነአርኤ ነሓልፎም ኣመሮት ቱ።  
መጺጸት እሻረት ሕውነ ኢኮን፡ 

ህተ ሕላገት አዳም ሕያይ ... ፋዜዕ 
.. ወሐት ሐቴ ዶል ምነ ልቡ 
እግል ልትሐመለ ለቀድር ወለዐል 
ለልርኤ ቱ። ከመጺጸትከ ተሐበን 
እበ፡ ምናተ ምነ ተአስትህሉ ወለዐል 
እግል ትስከነከ በክት ኢተሀበ።    

መሐመድ ዳፍለ

እብር፡ እብ ሕስን ካቲመት ለአተክርር 

እብር ነፍስ ኢረድዩ። ልትቀደር 
ምን ገብእ፡ አክለ ሸአገየ ወሀርበት 
ምኑ ዐለት። እብር፡ እብ ምልሃዩ 
ደለ ዋቅየት ለዐለት ክትፈት 
ወስመዕ ገሮብነ እት ለአትሐውን፡ 
ወምነ ሽቅለ እት ለአበጥረ ልሄርር። 
ትስዔ ለዐለት እግር ትበጥር፡ 
ትሰሜዕ ለዐለት እዝን ስምዐ 
ለሐውን፡ ተአነጽር ለዐለት ዕንመ 
ብዞሕ ኢትርኤ።
ረዪም ለዐለ ጭገር ልትከፋከፍ 

ወልትመረቅ፡ ግርም ወትሀሮሬ 
ለዐለት ገኖበት ትትጨራመጥ 
ወትአኬ። 

ለደገልል ህዬ እሊታት ዶል 
በዜሕ ዲቦም፡ ምነ እዲነ መሽጎ፡ 
ሰእየት በትኮ ወናይ በዲሮም እት 
ልትፋቀዶ፡ ለአስተናትኖ። ሰበት 
እሊ፡ ደገልልነ ሰብ ፈክነ ወእት 
ውርስ ዓዳትነ ዶር ዛይድ ለቦም 
ሰበት ቶም፡ እተ ለአብሮ ዲቡ 
ወክድ ምኒነ ለትትሐዜ መራዐየት 
ሰኔት ተ።
በክትነ እንዴ ሰነ፡ ደገልልነ ክል 

ዶል እት ቤት ምስልነ ነብሮ። 
እሎም ምስልነ ለህለው አቦት 
ትግበእ፡ አብዕብ፡ አብ ወእም፡ 
እብ አፍ ለልትደገም ነባሪ ብዞሕ 
ሰበት ብጎሮም፡ ብዞሕ አሽየእ እግል 
ነኣምር ምኖም እንቀድር። 
ሕስር ለቡ ህዬ፡ ዲብ ከትቡ ምኖም 

(3ይ ወናይ ደንጎበ ክፋል)

ሓይሳም ቄርአት፡ እተ ሐልፈ ክልኦት ከፈፍል እብ ክሱስ እብር 
ካትባም እኩም ዐልነ። ዮም’መ ክም አተላላዩ፡ ደገልል ሚ መራዐየት 
ተአትሐዝዮም ለልብል መውዶዕ እዱሉያም ህሌነ፡ ቅራአት በኪተት፦

አክትበት ብዞሕ እግል ልክተብ 
ወለአልፍ ቀድር። ርዝቅ ባኮም 
ለሀለ ኢልትከለስ። ክም አምሳል፡ 
ዓዳት፡ አድጋም፡ ሐካኪቶ፡ አምር 
ኣላት ዓዳት፡ መባልስ ውጁህ፡ 
ባልሖት ቅደይ፡ ከህላት፡ ለባበት፡ 
ዐገል ወስብእነት ባኮም ሀለ። 
ከእሊ እብ ከአፎ እንጀምዑ ከእሊ እብ ከአፎ እንጀምዑ 

ምኖም?ምኖም?
እሊ ዐዋዲ ውጁህ፡ አሳስ 

መጅተመዕ ላቱ ቅየም ሰበት ቱ፡ 
ደገልልነ እተ እግሎም ለትትወጤ 
አካነት እት ምግሳዮም እንዴ 
ጊስናሆም፡ እግል ነአትሃጅኮም 

ወደለ ለአሙረ እብ ዋጅብ እግል 
ንስመዕ ወንክተብ ምኖም ሐቴ ምን 
ዋጅባትና ተ።
ምስሎም ለሀለ አምር እን ቀላል 

ሰበት ኢልትረከብ እግል ንወስቁ 
ምኖም ወጅብ። ክል ድግለሊት 
ወድግለል፡ ለነብረዉ ስኒን ሑድ 
ሰበት ኢኮን፡ ለልአሙሩ ተእሪክ 
ልግበእ ወበሀል ነባሪ እብ መጆቡ 
ብዞሕ ቱ። 
ደገልል ዶል ዶል ናይ ርስዔ 

ጠባዬዕ ሰበት ለአርኡ፡ ተአትሃጅኮም 
ዲብ ህሌከ፡ መትደጋግ፡ አትፋቃድ 
ወሀዳአት ትጠለብ ምንከ። 
ሸፈግካሆም ወነሀርካሆም ምን 
ገብእ፡ ህቶም’መ ሰበት ልትቀጸቦ፡ 
ለትሐዝየ ህሌከ መዕሉመት እግል 

ትሕገላ ቱ።
እብ ዓመት እግል ደገልል እግል 

ልግበእ ለወጅቡ መርዒት ብዞሕ 
ቱ። እሊ ህዬ፡ ረሕመት፡ ከህላት 
ወሕሽመቶም ለጠልብ ምንከ ጋር 
ክም ቱ ኣመሮት ለአትሐዜ። 
ሕርየት ረአይ፡ ሰዳይት እት ህግየ 
ወሐረከት፡ ነብረ ሰኔት፡ አጥራፍ 
ውጡይ ወመራዐየት ዐቅል ምነ 
አግደ ወቀይ መርዒቶም ቱ። 
ከእሊ አግደ ጋራት መራዐየት እብ 
ተፋሲል እግል ንርአዩ፦
 1.ሕሽመት፦1.ሕሽመት፦ዲብ መራዐየት 

ደገልል እሰልፍ ሕሽመቶም እግል 
ትዕቀብ እሎም ወጅብ። ትራዕዮም 
እንዴ ህሌከ ክም አሀምየት ዐባይ 
ለቦም ድኢኮን፡ ክም ሕሙም 
ኢትጽበጦም። እተ እግል ርሖም 
ለገብእ መርዒት፡ ሽኡን ዓፍየቶም 
ወአምዕላይ ወራታቶም እግል 
ትግመዮም ወሕርየት ታመት ክም 
ተሀሌ እሎም ትጻገም።
2. መፋሀመት፡-2. መፋሀመት፡- ትትፋሀም 

ምስሎም ዲብ ህሌከ ዱቅሪ ተሃገዮም 
ድኢኮን፡ እብ ወለት ገበይ እግል 
ተአፍህሞም ኢትወጥን። ምሽክለት 
ስ’መዕ ወዐቅል ሐቆ ቦም ህዬ፡ 
ለትትሃገየ ህግየ ዋድሐት እግል 
ትግበእ ወእንታመ ባልከ እንዴ 
አሪምከ እብ ሰብት ትቃርሖም 
ወበታተን ኢትትፋረዶም። 
3. መንገፎ ወአጥራፍ፦3. መንገፎ ወአጥራፍ፦ ደገልል 

ለልትሐረኮ ዲቡ አካናት ምን ሸ፡
ላታፍ፡ ዐናቃፍ ወወዲቅ ለትመስል 
ብቆት ለነጅዮም ክም ቱ አድምን 
እሎም። ሰበት እሊ፡ ታፌሕ 
ወበርሀት ሰኔት ለቡ አካናት እግል 
ደገልል ሰኒ ቱ።
 4. ዓፍየት ደገልል፦4. ዓፍየት ደገልል፦ ነብረ ሰኔት 

ሀብናሆም ምን ገብእ፡ ምን ሕማም 
ልድሕኖ፡ ደወ ለነስኦ ገአው ምን 
ገብእ፡ እግል ኢልትረስዕዉ እተ 
እሙር ወክዱ እብ ዋጅብ ሀቦም ቱ፡ 
ክምሰልሁመ መዋዒድ ዕያደት ቦም 
ምን ገብእ መጽዐን ሰኒ ወመዋሰላት 
ድመን እሎም።
 5. ሰዳይት ሽዑር5. ሰዳይት ሽዑር፦ ክል ዶል 

ምስል ደገልል፡ መፋሀመት ውጅህት 
ተአትሐዜከ። እተ አውካዶም 
ዶል ትጋንሖም ወትጣስሶም፡ 
ነብረ ምስሎም እት ትትሓወል 
ዶል ትበሌዕ፡ ቡን ምስሎም ዶል 
ትሰቴ፡ ዶል ተአትሃጅኮም ወእት 
ወራታትከ ዶል ተአሻርኮም፡ እሊ 
ምን መትጨንባይ አው ሕንጥሮ 

ለአነግፎም። 
6. አርበዕ ምህመት ድግለል፦6. አርበዕ ምህመት ድግለል፦ 

አቅራዶም አታማም፡ ደዋሆም 
ሂበት፡ ሽዑሮም ራዐዮት ወእት 
ሐረከት ሰዲሆም ለአግደ አርበዕ 
ሓጀት ተን። 
ደገልል እት ነኣይሽ ሓጃትመ 

ልግበእ፡ ኖሶም እግል ልቀርሮ ሕርየት 
ሀብካሆም ምን ገብእ፡ ደማነት እት 
ነፍሶም ወዱ። እምበልሁመ ምን 
ሕኔት እት አካናት መውዐሊ 
ነሐድጎም፡ ዲመ እት ቤት ምስልነ 
ምን ነብሮ ልትሐሬ። 
ደገልል አዳሞም ለሐዙ። ሰበት 

እሊ ኩሎም አቃርቦም እግል 
ልጋንሕዎም ወተየልሎም ልዳግሞ 
እሎም ወጅብ። ህቶም እሊታት 
ክም ዐባይ ሓጀት ቱ ለልሐሱቡ። 
ምን “ተርከውኒ፡ ኢትሐሰረው እቼ 
ወኢጋንሐውኒ!” ለልብል ሐምያት 
ህዬ ሕር ወድዮም ወወዴኩም።  
አዳም አክለ ዲብ ደግልል ጌሳተ፡ 

አደቡ፡ ዓፍየቱ፡ ሐረከቱ፡ ሽዑሩ 
ወብዕድ ጠባይዑ ወመዛጃቱ 
እት ልትቃየር ገይስ። እሊ ሰበት 
ገብአ፡ እግለ ሬፍዐቶም ዝያደት 
መስኡልየት ለልአረፌዕ መራዐያት 
ለአትሐዜ። ደገልል መናበረቶም 
አጥፈሐነ ወሰኒ ጸበጥናሆም 
ምን ገብእ፡ አደቦም ኢልትቃየር 
ወዐቅሎም ልትረየሕ። 
ደገልል እተ ሸይኖ ዲቡ ወክድመ 

ምን ገብእ፡ ገበይለ ምስትርሓት 
ጣፍሐት፡ መብረሀት ለበ ወምን 
ለትከዐ ማይ ናግየት እግል ትግበእ 
ሀለ እለ። ሐቆሃመ ሽሙይ እግል 

ነአንድፎም ወንሕጸቦም ወጅብ። 
ነዳፈት እግል ደገልል አካነተ ዐባይ 
ተ። 
ልባስ ነዲፍ ወቃያር ሰበት ፈቱመ፡ 

ለሬፍዐቶም ወመራዕየቶም እምበል 
ህኮት ዲብ አምዕል ልባስ ስካቦም 
ወልባስ ተምሽየቶም እግል ልቃይሮ 
እሎም ዋጅብ ቱ። 
ድግልልነ ናይ ዐባዪ ሐካይም ወሰብ 

መቅደረት ምክር ለልአትሐዝዩ 
ዕምር ቱ። ሰበት እሊ፡ ደገልልነ ዲብ 
ሐካይም ወሰብ መቅደረት ፍንቲት 
እንዴ ጊስነ እቦም፡ ዓፍየቶም 
ወምክር ሐካይም ክም ረክቦ እግል 
ኒዴመ ለአስትህል። 
አክለ ዝያደት ሰኔት እግል ደገልል 

ወዴናተ፡ ምኖም ለእንረክቡ በሊስ 
ራሐት ደሚር፡ ዝያደት ረይሐነ። 
እብር መትረክብ ኢኮን። እንዴ 
ኢለአብሮ እት ዕምር ሸበቶም ዲብ 
ህለው ምን እለ እዲነ ዳር አማኖም 
ለልአቱ ከም እሎም ህለው። 
መድሑር ለገአ ወበክት 

ለረክባመ፡ ውላድ ውላዱ እንዴ 
ረአ አብዕብ ወአቦት እንዴ ገብአ 
ከእዲነ እንዴ ረአ ዲበ ወሰምዐ 
ገይስ ምነ። ደግለልኮ እንዴ ቤላመ 
እግል ልትአሰፍ አለቡ፡ ለሞት ህዬ 
እብ ለሀ ወእብ ለሀ ሐቆ ኢትሰረነ፡ 
እንዴ አበርነ ዲበ ወእንዴ በልዐነ 

ወሰቴነ እብ ሕስን ከዋትም ዶል 
እንገይስ ምነ፡ እለ ላቱ ምን ረክበ።  
ሰበት እሊ ክል ሰኔት፡ ክል 

ውጅህት ወክል ምርወት ለትትስኤ 
ዲበ ጋሪት እግሎም ንትባልሐ። 
ኣክረቱ ህዬ፡ እብ ሰኔት ወጀህ ዲብ 
ልትዘከሮ ወንትዘከር እግል ንንበር 
ቱ።



ዑሩፍ ለጸንሐ ትልህያታት ሊግ ዐንሰበ፡ እተ 
ሐልፈ ሰነብት ናይ 2ይት መርሐለት ትልህያታቱ 
ዲብ ስታድዩም ከረን እተ ወደ ዲቡ ወክድ፡ 
ፍረቅ ዐንሰበ ወአልነስር እብ ርሒብ ዲብ 
ልትዐወቶ፡ ላሳሌ እብ ተዓድል፡ አሳሕል ወጋሽ 
ህዬ እንዴ ትቀለበው ፈግረው። 
ፍረቅ ዐንሰበ ወሕውነት እተ ወደወ ትልህየ፡ 

ዐንሰበ እብ እዴ ለዓሊት እግል ልቅለቦ ዱልያም 
እት እንቶም ሜዳን አተው። ምን ሰልፎም 
ህጁማት ትሩድ እት ወዱ ህዬ፡ እት ሳልሳይት 
ደቂቀት እብ አሕመድ ዐሊ ጎል ሜርሒት ረክበው። 
ዑመር እድሪስ ወሳልሕ ዐብደልወሃብ ክልኦት ጎል ሰበት ወሰከው እሎም ህዬ፡ 

እግል ዕርፍ 3-0 እት መርሖ ፈግረው። እት ካልኣይ ሾትመ ዝያደት ለተረደ 
ፈሪቅ ዐንሰበ፡ ዑመር እድሪስ ክልኦት ጎል ሰበት ወሰከ እሎም፡ እብ ፋዬሕ 5-0 
እንዴ ተዐወተው ፈግረው። ሃትሪክ ለሸቀ ዑመር እድሪስ ህዬ፡ ለሔሰ መተልህያይ 
ናይለ ጅግረ ነስአ። 
ደርቦም ለሳልሳይ ወሳድሳይ ደረጃት ለህለው ፍረቅ ላሳሌ ወደንደን ትዋጅሀው። 

እተ ሰልፋይ ርቦዕ ሳዐት፡ ደንደን እብ ካፒታኖሆም ዳዊት ክብሮም ጎል ሜርሒት 
ኣተው። ምን ገጽ ሐር ለሐሶሰ ፈሪቅ ላሳሌመ እብ ህጁም ትሩድ፡ ዲብ 32 
ደቂቀት እብ ኢዮቤድ ተስፋይ ጎል ሰበት ረክበው ዓደለው ከእግል ዕርፍ 1-1 
ፈግረው። 
ሐቆ ዕርፍ ለትረከበ ጎል ሰበት ይዐለ ህዬ፡ ክልኢቱ ፍረቅ 1-1 ትፈናተ። ነፈር 

ፈሪቅ ደንደን ክብሮም ተኽሌሀይማኖት ህዬ ለሔሰ መተልህያይ ናይለ ጅግረ 
ተሀየበ።  
ሰንበት ዐባይ ህዬ ሜርሓይ ሊግ ዐንሰበ ለሀለ ፈሪቅ አልነስር ወጋሽ ትዋጅሀው። 

ምልክየት ትልህየ እብ ተማመ እንዴ ጸብጠ ዔደር አግዋል አልነስር ለትረአ ዲበ 
ትልህየ አልነስር ቀደም ዕርፍ ዎርዎሮ ጎል ምን ሰማንደር ኢሳቅ ወሮቤል በርሄ፡ 
ወክልኦት ጎል ህዬ እብ ዮናስ ሀይሌ እንዴ ኣተው 4እብ1 እብ ሜርሒት ፈግረው። 
ለዎሮት ጎል ናይ ፈሪቅ ጋሽ ህዬ ርድዋን ፍስሃዬ ኣተዩ። 
ሐቆ ዕርፍመ አልነስር እብ መተልህየቱ ዮናስ ሀይሌ ወዑመር ስሌማን ክልእዕት 

ጎል እንዴ ወሰከው፡ 6-1 ተዐወተው። ሃትሪክ ለሸቀ ዮናስ፡ ለሔሰ መተልህያይ 
ገብአ።
ፍረቅ አልህላል ወሳሕልመ እት ነፍሰ ለምዕል ትልሁያም ዐለው። እት ምግብ 

ሜዳን ለረከዘት ትልህየ ዲብ ለአርኡ ወልደገጎ ህዬ፡ እት ሰልፋይ ሾት ምን ክልኢቱ 
ፍረቅ ጎል ኢትረከበ። ሐቆ ዕርፍ ላኪን አልህላል እንዴ ትደቀበው ሰበት አተው፡ 
እብ ሱራፍኤል ክዳኔ ወረዳእ ወልደሚካኤል አግዋል ረክበው፡ ከ2-0 ተዐወተው። 
ረዳእ ህዬ ናይለ ትልህየ ለሔሰ መተልህያይ ነስአ።

1111ገጽገጽ1919ይትይት ሰነት ዕልብ 11 ሰነት ዕልብ 11 አርቡዕ 18 ማርስ 2026አርቡዕ 18 ማርስ 2026

ኣድም አብሐሪሽ

ፍረቅ በሐር ቀየሕ ወተእሚናት ካሳት ነስአውፍረቅ በሐር ቀየሕ ወተእሚናት ካሳት ነስአውጅግራታት ካስ ደዋር ኮበሪት እግር 
አቅሊም ምግብ፡ ለሐልፈት ሰንበት 
ዐባይ 15 ማርስ እብ ሰርገል ፍረቅ 
በሐር ቀየሕ ወተእሚናት ተ’መ።
እሰልፍ ሳዐት ሐቴ አድህር 

ለተልሀ ፍረቅ አዋልድ ተእሚናት 
ወደንደን ዐለ። እሎም መትጃግረት 
ላቶም ፍረቅ፡ ደዓም ዲብ ነፍሰ እለ 
ትልህየ ዲበ ትዋጅሀው ዲቡ ወክድ፡ 
ተእሚናት ዕዉታት ክም ዐለየ 
ለልትዘከር ቱ። 
ዮም ዓመት ህዬ፡ ተእሚናት ካልእ 

ዶል ካስ እግል ልንሰአ፡ ወደንደን 
ናይ ሰልፍ ካስ ደዋር እግል ልንሰአ 
ናውያት ዲብ እንተን ትዋጅሀየ። 
እሰልፍ ህዬ አዋልድ ተእሚናት እት 
24 ደቂቀት እብ መተልህያይተን 
አርሴመ ተኽሌሀይማኖት ጎል እንዴ 
ኣተየ፡ 1-0 እት መርሐ እግል ዕርፍ 
ፈግረየ።
እት ካልኣይ ሾት ናይለ ትልህየ 

ላኪን፡ ደንደን ተን ዲብ 58ይት 
ደቂቀት እብ ፍቃዱ ገዳሙ ለኣቴቱ 
እለን ጎል ለትልህየ ዓደለየ። እትለ 
ሒለተን አክል-ሕድ ለዐለት ዲበ 
ትልህየ፡ ተእሚናት እብ ሐዲስ እንዴ 
በድረየ እብ ፍትሓዊት ማጆር ጎል 

ኣተየ ከመርሐየ። 
ደንደን እግል ለዓድለ እበ ወደያሁ 

ጸገም ህዬ ዲብ 83 ደቂቀት እብ 
ፍዮሪ ገርጊስ ጎል እንዴ ረክበየ 
ትልህየ 2-2 ወደያሀ። ትልህየ አክል 
ሕድ ሰበት አትመመያሀ ህዬ ዲብ 
ሪጎሌታት ተዐደየ። 
መዳፍዓይት ተእሚናት ሶልያነ 

ወልዴማርያም፡ ትልህየ ዲብ ቅሩብ 
ተሚመ ሓርስ እንዴ ትቀየረት፡ ሐቴ 
ኩረት ሪጎሌ ደንደን አድሐነት። 

እምበልሃመ ደንደን ክልኤ ኩረት 
ሰበት ሰሐተየ፡ አርበዕ ጎል ለሰጀለየ 
ተእሚናት 4-2 ተዐወተየ ከእግል 
ካልእ ሖለን ደርብ አድሕድ ካስ ደዋር 
ትሆገለየ። ናይለ ትልህየ ለሔሰት 
መተልህያይት ህዬ ነፈር ተእሚናት 
ላተ ማርተ ተወልዴ ነስአተ።
ትልህየ ፍረቅ ውላድ በሐር ቀየሕ 

ወሸርከት ብነእ ሰገን ደርበን ለገአት 
ዐለት። እትለ ጅግረ ለሔሰት በቃዐት 
ለአርአ ፈሪቅ ሸርከት ሰገን፡ እት 

20 ደቂቀት መተልህያዮም ሚክኤል 
ገብሩ እብ ከርት ቀዬሕ ምን ሜዳን 
ሰበት ትጠረዘ ምኖም፡ ለበዝሐ ወቅት 
ትልህየ እብ ነቃስ መተልህያይ 
ጋብሀዉ። ከጥ ድፍዖም እንዴ 
አተረደው ህዬ፡ ጀርቤታት ፈሪቅ 
በሐር ቀየሕ እንዴ አተቀለዐው፡ 
እግል ዕርፍ ጎል እንዴ ኢለአቴ 
ዲቦም ፈግረው። 
ሐቆ ዕርፍመ በሐር ቀየሕ ዲብ 

ህጁም ወሰገን ዲብ መዳፍዐት 
ትጸመደው። በሐር ቀየሕ እግል 
ልቅለቦ ለልአተቅድሮም ክወር ብዞሕ 

ሰሐተው፡ መተልህየት ፈሪቅ ሰገን ህዬ 
ለነቅሰ ምኖም መተልህያይ አካነቱ 
እግል ልድብኦ ለአርአወ ትልህየ 
ለትትሐመድ ዐለት። ትልህየ 0-0 
ሰበት ተመት ህዬ፡ ዲብ ሪጎሌታት 
አተው። 
መተልህየት ሰገን ሐቴ ኮበሪት 

እት ልስሕቶ፡ ሐቴ ህዬ ሓርስ በሐር 
ቀየሕ ዐወት መሐረነ አድሐነየ። 
በሐር ቀየሕ 4-3 እንዴ ተዐወተ ህዬ፡ 
ካስ ነስአው። መተልህያዮም ዐወት 
መሐረነ ህዬ ናይለ ትልህየ ለሔሰ 
መተልህያይ ነስአ።

ሊግ ዐንሰበ፡ ናይ ካልኣይት ሊግ ዐንሰበ፡ ናይ ካልኣይት 
መርሐለት ትልህያታቱ ወደመርሐለት ትልህያታቱ ወደ

ሞናሊዘ፡ አስክ ፈሪቅ ሐዲስ አተጅሀትሞናሊዘ፡ አስክ ፈሪቅ ሐዲስ አተጅሀት
ኤርትያይት መትባድራይት ዐጀላት 

- ሞናሊዛ አርአየ፡ ዲብ ፈሪቅ ካንዮን 
(ስራም) ናይ ጀርመን እግል ትትሓበር 
ለሐልፈት ሰንበት ዐባይ አስክለ ፈሪቅ 
አተጅሀት።   
እለ ምን ፈሪቅ ዐጀላት አቅሊም 

ግብለት ለፈሬት መትባድራይት፡ ምስል 
እሊ ናይ ኮንቲነንታል ፈሪቅ አስክ ሰነት 
2027 ለትአጸንሐ እትፋቅየት ክልኤ 
ሰነት ፍርምት ህሌት። ናይ ቀበት ዐድ 
መራሲመ እንዴ አትመመት ህዬ፡ እብ 
ሰእየት ዐባይ አስክ እለ ምሽዋር ሐዳስ 
ብግስት ህሌት።  
እብሊ በክት ዐቦተ ሰኒ ፋርሐት ክም 

ህሌት ለሸርሐት ወለት 22 ሰነት ሻበት 
ሞናሊዘ፡ “ስሜቼ ወስሜት ወጠንዬ 
እግል አስሜ ሰእየቼተ” እት ትብል 
ምስል ጀሪደት ‘ሓዳስ ኤርትራ’ እተ 
ወዴተ መቃበለት ሐጫር ወደሐት።
እሊ በክት እሊ፡ እግል ዐቦት ጅግረ 

ዐጀላት ኤረትርየ ኔፍዓይ ሰበት ቱ፡ 
እተ ብዕዳት መትባድረት ዐጀላት 
ለህለየ አዋልድ እግል ልትባጸሕ ህዬ 
ትፋኔት።    
መትባድራይት ፈሪቅ አራግ ላተ 

ሞናሊዛ፡ ደዓም እት ወጠንያይ ጅግረ 
ወቅት (ክሮኖሜትር)፡ ክምሰልሁመ 
ናይ ጽርግየ ጅግረ እቱ እንዴ ቀልበት፡ 
ሻምፕዮን ዐባዪ ወምንተሐት 23 ሰነት 
አዋልድ እንዴ ገአት፡ ክልኦት ዐውቴ 
እቡ አብሀዞተ ለልትዘከር ቱ።  
ዲብ ሰነት 2022መ እት ናይ ዐባዪ 

ምንተሐት 23 ሰነት ጅግረ ጽርግየ 
ዕውትት ለዐለት ሞናሊዛ፡ እት ሰነት 
2021፡ እት ክልኢቱ ናይ ምግባያት 
(ጁንየር) ብድረ ዐጀላት ሰኒ ትልሂት 
ወአወላይት ኣትየት ዐለት። 
እምበል እሊመ ዲብ ኬንየ እተ ገብአ 

ሻምፕዮን አፍሪቀ ሰነት 2025፡ እት 
ናይ ብሕቶት ናይ ወቅት ጅግረ ናይ 

ምንተሐት 23 ሰነት ሳልሳይት እንዴ 
ፈግረት፡ መዳልየት ነሓስ ራክበት ተ። 
እግል እለ ድሩስ ዐጀላት እብ 

ዩሲኣይ እንዴ ኢትረክብ ዲብ 
ገበይ ፕሮፌሽናሊዝም ሑብርት 
ወዲብ ሄራር ሐዲስ ዕዲት ለህሌት 
መትባድራይት ዐጀላት ሞናሊዘ 
አርአየ፡ እብ ዐውቴታት ዱለተ እግል 
ትባሽር ሰእየት ክል ኤረትሪ ወፈታይ 
ሰኔት ተ።  
ክምሰለ እብ ውላድ ብጾሕ ለሀለ 

ለልትሐመድ ዐውቴታት ወብዝሔ 
ፕሮፌሽናላት መትባድረት ህዬ፡ እብሊ 
ሞናሊዘ ካስተቱ ለህሌት ባብ፡ ብዕዳት 
መትባድረት ዐጀላት አዋልድ እንዴ 
ተለያሀ፡ እብ ዕልብ ምን ገብእ ወጅንስ 
ጅግረ ዐጀላት እት ገበይ ተጠውር 
እግል ልዋልየ ልትሰኤ።   

ለብዕድ ፍረቅ ዐጀላት ዐለም ልቡ 
ዲብ ኤረትርያት መትባድረት ዐጀላት 
እግል ልክሬ ህዬ ሞናሊዛ መስኡልየት 
ዐባይ ራፍዐት ህሌት፡ ሰበቡ ህዬ 
እበ ትወድዩ ጅግራታት ወለትረክቡ 
ዐውቴታት እግል ትዋልየን ሰበት 
ትቀድር። 
እት ሰነት 2022 ለቄመ ናይ 

ኮንቲነንታል ናዲ ካንዮን (ስራም)
ጀርመን፡ ናይ ዎሮት ዐቢ እድንያይ ዱር 
እቱ ለሻርክ ፈሪቅ አወላይ ድቪዝዮን 
መመውላይ-እብ-መተልህየት ክም ቱ 
ልትአመር። እሊ ናት 1.1 ወ2.1 
ጅግራታት እቱ ለሻርክ ወናይ ኖሱ 
ስታት ጅግረ ለቡ ናዲ ስራም፡ ምን 
ድወል ብዞሕ መትባድረት-አዋልድ 
እንዴ አምጸአ፡ ለደርበን ወዲብ ደረጀት 
ውቅል ለልአበጽሐን ናዲ ዐጀላት ቱ።

ዲብ ሐርብ ምግባይ ምፍጋር ጸሓይ ምንለዐል ኩሉ ልትአዜ ለሀለ መንቱ?
እሊ ሳልስ ሳምንቱ ጻብጥ 
ለሀለ ፍንጌ ኢራን ወእስራኢል 
ወአሜሪከ ገብእ ለሀለ ሐርብ 
ምግባይ ምፍጋር ጸሓይ ዲብ 
ክለ ዐለም ለአጀርየ ለሀለ ናይ 
አዳም ወማል ከሳር እንዴ ትዐቤ 
ትገይስ ህሌት። እትሊ ሐርብ 
እሊ ክልኢቶም እንክራት ደማር 
ዐባይ እግል ለአጅሬ ለቀድር 
ስላሕ ዘበናይ  እት ልትነፍዖ 
ተየልል ሐርብ ምን አምዕል እት 
አምዕል እት ልትኬለም ገይስ 
ሀለ። ምጅተመዕ እዲነ አሜሪከ 
ወእስራኢል ወኢራን ሐርብ 
እንዴ አብጠረየ ዲብ ህድግ 
ሰላም እግል ለአቅብለ ምንመ 
ልትላኬ ምን ክልኢቱ እንክር 
እዝን ጽምት ህይብቱ ህሌት።

አሜሪከ እግል እለ ‘ኤፒክ 
ፍሪ’ በሀለት ‘ወቀይ ሐረሮት’ 
ሳምየተ ልህሌት ፊራሮ እብ 
ቢልዮናት ለልትዐለብ ማል 
እትዱሊት ህሌት። መተቅብለት 
ብዝሓም ክምለ ልቡሉ ህለው፡ 
አሜሪከ ዲብ አምዕል ሐድ 
800 መልዮን ዶላር ተአበዴ 
ህሌት። ዔማት ወዛረት ድፈዕ 
አሜሪከ ክምለ ለሐብሩ አሜሪከ 
ዲበ ናይ ሰልፍ 6 አምዕል ሌጠ 
11.3 ቢልዮን ዶላር አብዴት። 
አሜሪከ ዲብ ኢራን ትለክፉ 
ለህሌት ሚሳይላት ሰኒ ወአማን 
ቃሊ ቱ። እት ረአሱመ እግለ 
ምን ኢራን ለልትለከፍ ዲበ 
ሚሳይላት እግል ተአፍሽል 
ትለክፉ ለህሌት ሚሳይላትመ 
ሰኒ ወአማን ቃሊ ቱ። ክል-
ዎሮ ምኑ ዐውሉ ምን መልዮን 
ዶላር ወለዐል ቱ። እሊ በሀለት 
እግለ ኢራን እት ክል ደቂቀት 
ለትለክፎ ሚሳይላት ረኪስ እግል 
ተአውድቅ ሚልዮናት ዶላራት 
ትከስር ህሌት። እተ ናይ ሰልፍ 
4 ምዕል ሌጠ ዲብ ኢራን 
2000 ሚሳይል ለክፈት። እሊ 
ዐውሉ 3.2 ቢልዮን ዶላር ቱ።  

ዎሮ ሚሳይል እንዴ ትሸቀ 
አስክ ልትለከፍ 2 መልዩን ዶላር 
ለአከልስ። አሜሪከ ወእስራኢል 
ዲብ ክል-ምዕል አስክ ኢራን 
እብ ኣላፍ ለልትዐለብ ዐውል 
መላዪን ሚሳይላት ለክፈ ሀለየ። 
ከገድም አሜሪከ ወእስራኢል 
እት ክል ምዕል አክል አዪ ማል 
ከስረ ክምሰል ሀለየ ብዙሕ ናይ 
ሕሳብ አምር ለለአትሐዝዩ ጋር 
ኢኮን። እሊ ሐርብ እሊ እግል 
ሳምኖታት አተላለ ምንገብእ፡ ዲብ 
አሜሪከ ወእስራኢል ለለአጀርየ 
ከሳር እብ 20% እግል ትዕቤ 
ክምሰል ቱ ምኤምረት እቅትሳድ 
ሸርሖ ሀለው። ለሐርብ እንዴ 
ኢልአነብት አሜሪከ እት ባካት 
ኢራን በዋቢር ወጥያራት ሐርብ 
እግል ተአግዕዝ ሌጠ 630 
ሚልዮን ዶላር አብዴት።

እብ እንክር ኢራን ለሀለ 

ናይ ማል ከሳር ላተ ምስለ 
ናይ አሜሪከ ወእስራኤል ዶል 
ልትቃረን ሰኒ ወአማን ሑድ ቱ 
ልብሎ ምኤምረት እቅትሳድ። 
ኢራን ትትነፈዕ እበን ለህሌት 
‘ሻሂድ 136’ ለልትበሀለ ኖሰ 
ለትሸቅየን እምበል ሰዋግ ለገይሰ 
ድሮናት ሰኒ ወአማን ጥዉራት 
ተን። ራዳር እንዴ ኢልርእየን 
እት ሳዐት 180 ኪሎ ሜተር እት 
ገይሰ 2000 ኪሎ ሜተር ራይም 
ለሀለ ሀደፍ እግል ለአድመዐ 
ቀድረ። ዲብ ዐስተር ድወል 
ከሊጅ እብ ብዝሔ ለዐውለ 
ህለየ። 

ኢራን እትለን ለሐልፈየ 
አምዔላት ሑዳት ሌጠ 
450 ሚሳይላት ወ 1,100 
ድሮን አስክ አህዳፍ አሜሪከ 
ወእስራኢል ለክፈት። እሊ እብ 
ዕን እቅትሳድ ዶል ልትርኤ፡ 
ኢራን ምን አሜሪከ ወእስራኢል 
ወለዐል ትትአዜ ይህሌት። ኢራን 
ክምሰል እለን እትሊ ሐርብ እሊ 
ትትነፈዕ እበን ለህሌት ድሮናት 
ምነን ዲብ ሰነት አስክ 50 አልፍ 
ድሮን እግል ትሽቄ ትቀድር። 
አሜሪከ ላተ ክም እሊ እት ኢራን 
ትለክፉ ለህሌት ‘ቶማሃውክ’ 
ለልትበሀል ሚሳይላት ዲብ ሰነት 
ምን 100 አስክ 200 ሌጠ እግል 
ትሽቄ ትቀድር። አሜሪከ አክለ 
ዲበ ናይ ሰልፍ 5 አምዔላት 
ሌጠ ዲብ ኢራን ለለክፈቶም 
‘ቶማሃውክ’ ሚሳይላት እግል 
ትሽቄ 5 ሰነት ክም ነስእ ምነ 
ምኤምረት ሸርሐው። ከእብሊ 
አሜሪከ ዝያድ ኢራን ትትአዜ 
ህሌት። እሊ ዶል እንብል ላኪን 
ዲብ ብንየት ተሓቲት ኢራን 
ትጀሬ ለህሌት ደማር እት 
ወግም እንዴ ኢንኣቴ ቱ።

ኢራን ስለሕ ረኪስ ወጥዉር 
ዲብ ትትነፈዕ እግል ስያደት 
ዐደ ወቅት ረዪም እግል ትዳፍዕ 
ትቀድር። እለን ኢራን ትትነፈዕ 
እበን ለህሌት ‘ሻሂድ 136’ 
ለልትበሀለ ድሮናት ዐውል ሐቴ 

ምነን 30 አልፍ ዶላር ሌጠ ቱ። 
እብ ዐውል ዎሮ ‘ቶማህውክ’ 
ሚሳልይ አስክ 70 ድሮናት 
እግል ትሽቄ ትቀድር በሀለት 
ቱ። አሜሪከ ወእስራኢል ላኪን 
ሚሳይላት ወድሮናት ቃሊ እንዴ 
ትነፈዐየ ከሳር ውቅል ዲብ ረፍዐ 
ቱ እግለ ሐርብ ወድያሁ ለሀለየ። 
እት ረአሱመ ለልትነፍዐ እቦም 
ለህለየ ሚሳይላት ወድሮናት 
ክመ ናይ ኢራን እት መደት 
ሐጫር እግል ልፍረው ለቀድሮ 
ኢኮን።

አሜሪከ እግል ድፈዕ ዲብ 
ሐቴ ሰነት 997 ቢልዮን ዶላር 
ሜዛንየት ተአፈግር። እሊ 
እብ ደረጀት ዐለም አወላይት 
ለትወቀለት ሚዛንየት ድፈዕ 
ለተአፈግር ደውለት ወድየ። 
አሜሪከ እትሊ ዶል እሊ 
13,032 ጥያረት ሐርብ ክምሰል 
በ ተቃሪር አምን ወድፈዕ 

ለሐብሮ።

እግለ ሐርብ ምን ቅሩብ 
ለታብዖ ተቃሪር ክምለ ለሕቡሩ 
እትለን ለሐልፈየ 2 ሳምን 
ሌጠ ምን 36,500 ወለዐል 
መሳክብ ሰብ ደሐን ውላድ 
ኢራን እብ አሜሪከ ወእስራኢል 
ትደመረው። እት ረአስ እሊ 
1,444 ሰብ ደሐን ትቀተለው፡ 
3.2 ሚልዮን ሰብ ደሐንመ ምን 
መሳክቦም ትሸዕተረው። ኢራን፡ 
እግል አሜሪከ ወእስራኢል እብ 
እማመት አብያት ሰብ ደሐን፡ 
መዳርስ፡ መአሰሳት ዓፍየት 
ወብዕድ አካናት ብንየት ተሓታቲ 
እብ ሚሳይላት ወድሮናት ደምረ 
ህሌየ እንዴ ትቤ ትሸክየን ህሌት። 
እተ ናይ ሰልፍ አምዕል ሌጠ 
ሐቴ መድረሰት አዋልድ እብ 
ሚሳይላት አሜሪከ ወእስራኢል 
ሰበት ትዘበጠት ባካት 200 
ደረሳይት ትቀተለየ። ሑክራት 
ለዐለየ ደረሰ መይተ ሰበት ህልየ 
ለዐደድ ዘይድ ሀለ።

እት ረአስ እሊ፡ አሜሪከ 
ወእስራኢል መካዝን ወመአሰሳት 
ብትሮል ሰበት ዘብጠየ፡ ለተናናት 
ብትሮል ዝላም ስምምት እንዴ 
ገብአ እግል ልዝለም ክምሰል 
ቀድር ምኤምረት ዕልም ድዋር 
ለሐዝሮ ህለው። አስክ እለ 
ዲብ ለትፈናተ አካናት ኢራን 
ለልትረከብ መካዝን ወመአሰሳት 
ብትሮል ድሙራት ህልየ። እብሊ 
ሰበብ እሊ ዲብ ስካን ኢራን 
ናይ አስተንፈሶት መሻክል 
ክቡድ እግል ለአምጽእ ለቀድር 
ክስሔ ሀወእ ክሉቅ ክምሰል ሀለ 
ልትአመር።

እሊ ክእኒ ዲብ እንቱ፡ ርኢስ 

አሜሪከ ዶናልድ ትራምፕ፡ 
አሜሪከ ዲበ ሐርብ ትትዐወት 
ክምሰል ህሌት ወለሐርብ እት 
መደት ሐጫር እግል ልትመም 
ክምሰል ቱ ሻርሕ ሀለ። ኩሉ 
እግል ልትዘበጥ ለትቀረረ 
አህዳፍ ኢራን ክምሰል ትዘበጠ 
ወትደመረ እንዴ ሸርሐ፡ ህቱ 
እተለ ሐዘዩ ወቅት እግለ ሐርብ 
እግል ለአብጥሩ ክምሰል ቀድር 
ሕቡር ሀለ። 

ኢራን እብ እንክረ፡ በጢር 
ወአተላላይ ሐርብ ገድም እብ 
ንየት አሜሪከ ክም ኢገብእ እንዴ 
ሸርሐት፡ ስያደት ዐደ እግል 
ትዕቀብ አስክ ደንጎበ እግል 
ትትጋደል ክምሰል ቱ ሕብርት 
ህሌት። ርኢስ ኢራን፡ ሐርብ 
እግል ልብጠር ገብአ ምን ገብእ 
እግል ልትመም ለቡ ሰለስ ሸርጥ 
ቅዱም ሀለ። ህቱ ህዬ፡ ሰልፍ 
አሜሪከ ወእስራኢል ቃኑናይ 
ሕቁቅ ኢራን እግል ልትከበተ፡ 
ናይለ አጅረያሁ ደማር ተዐዊድ 
(ከሐሰ) እግል ልድፈዐ፡ ግረ እለ 
ኢራን ክእኒ ለመስል ህጁም 
ክምሰል ኢገብእ እተ ምን 
ምጅተመዕ እድንየ እድንያይት 
ደማን እግል ትትሀየበ ለልብል 
ቱ። እሊ ኢገብአ ምንገብእ 
ሐርብ ክምሰል ኢበጥር ሐበረ። 
አሜሪከ ወእስራኢል እሊ ሽሩጥ 
እሊ እግል ልትከበተ ለሀለ በክት 
ሐዋን ሰበት መስል፡ ሐርብ 
እግል ለአተላሌ ለሀለ በክት 
ውቁል መስል። 

ዔማት፦ ሓዳስ ኤርትራ ዔማት፦ ሓዳስ ኤርትራ 
35ይት ሰነት፡ ዕልብ 166፡ ገጽ 35ይት ሰነት፡ ዕልብ 166፡ ገጽ 
3፡ ወተቃሪር ቀናት ኣልጀዚራ 3፡ ወተቃሪር ቀናት ኣልጀዚራ 
ዮም 14/03/2026.ዮም 14/03/2026.

ዶ/ር ሳልሕ መሕሙድዶ/ር ሳልሕ መሕሙድጊማይ ስያሰትጊማይ ስያሰት

